
Гулъытэ лъагэ 

АДЫГЕЙ. Урысейм и Президент Путин 
Владимир Адыгэ Республикэм и Теу-
чэж районым щыщ ЛъапцIэрыщэ Мэхь-
муд къыхуигъэфэщащ «Хэкум и па-
щхьэм щиIэ фIыщIэхэм папщIэ» орде-
ным и 2-нэ нагъыщэр. 

АПХУЭДЭ гулъытэр абы къыхуащIащ 
псапащIэ лэжьыгъэ зэрыригъэкIуэкIым 
икIи Донецк, Луганск ЦIыхубэ Республи-
кэхэм, Запорожскэ, Херсонскэ областхэм 
я социально-экономикэ зыужьыныгъэм-
кIэ программэр пхыгъэкIыным хуищIа 
хэлъхьэныгъэм папщIэ. 

Тэучэж районым и Iэтащхьэ УдыкIакъуэ 
Iэдэм и лъахэгъум ехъуэхъуащ апхуэдэ 
гулъытэм папщIэ.

- Си гуапэу, гум къыбгъэдэкIыу сыно-
хъуэхъу узыншагъэ быдэ, зэIузэпэщыгъэ, 
ехъулIэныгъэщIэхэр адэкIи уиIэну, - къы-
хигъэщащ абы. 

Мэзкуу щызэхуэзащ

КЪЭРЭШЕЙ-ШЭРДЖЭС. Республи-
кэм и Iэтащхьэ Темрезов Рашид Мэзкуу 
щыхуэзащ Урысейм спортымкIэ и ми-
нистр Матыцин Олег. УнафэщIхэр теп-
сэлъыхьащ республикэм физическэ 
щэнхабзэмрэ спортымрэ зыщегъэу-

КъБАССР-м гъуазджэхэм-
кIэ щIыхь зиIэ и лэжьакIуэ, 
адыгэ литературэм и клас-
сик, усакIуэ икIи тхакIуэ, 
егъэджакIуэ ЩоджэнцIыкIу 
Алий дунейм зэрехыжрэ 
илъэс 82-рэ зэрырикъум те-
ухуа пэкIу дыгъуасэ екIу э-
кIащ. Ар къыщызэрагъэпэ-
щащ усакIуэшхуэм и цIэр 
зезыхьэ Къэбэрдей къэрал 
драмэ театрым и пщIантIэм 
дэт и фэеплъым деж. 

КъБР-м щэнхабзэмкIэ и ми-
нистр Къумахуэ Мухьэдин и 
псалъэм къыхигъэщащ Що-
джэнцIыкIу Алий куэд къимы-
гъэщIами, адыгэ литера-
турэм хэлъхьэныгъэфI зэры-
хуищIар, абы лъэпкъым къыт-
хуигъэна щIэинхэм щIэупщIэ 
зэраIэр, усакIуэр зэращымы-
гъупщэр, и гъащIэмрэ и 
 гуа щIэмрэ щIэблэм зэра-
джыр, и IуэхущIафэ дахэхэр 
зэрыщапхъэр. 

- Алий хуэдэ цIыху щэджа-
щэ дызэриIар, тхыгъэ хьэ-
лэмэтхэр къызэрытхуигъэнар 
дэркIэ насыпышхуэщ. Абы 
куэд ищIащ цIыхухэм щIэны-
гъэрэ гъэсэныгъэрэ ягъуэтын 
папщIэ, - жиIащ министрым.

ЩоджэнцIыкIум и гъа-
щIэмрэ гуащIэмрэ пэкIум 
щы зэхуэсахэм ягу къагъэкIы-
жащ. Урыс усакIуэхэм я усэ 
гъэпсыкIэм яжь къыщIи-
хуами, лъэпкъ усэ гъэпсыкIэр 
ихъумэн, абы зригъэужьын 
хузэфIэкIащ. Алий къыщIэ-

КъБР-м и Парламентым Егъэджэ-
ныгъэмкIэ, щIэныгъэмрэ щIалэ-
гъуалэм я IуэхухэмкIэ, Щэнхабзэм-
кIэ, жылагъуэм зегъэужьынымрэ 
хъыбарегъащIэ политикэмкIэ и ко-
митетхэм иджыблагъэ зэгъусэу 
ирагъэкIуэкIа зэIущIэм депутатхэр 
щы тепсэлъыхьащ гуманитар егъэ-
джэ ныгъэр зэфIэгъэувэным РАН-м 
и Къэбэрдей-Балъкъэр щIэныгъэ 
цент рым Гуманитар къэхутэныгъэ-
хэмкIэ и институтым хуищI хэлъ-
хьэныгъэм. 

Абы хэтащ КъБР-м и Iэтащхьэмрэ 
Правительствэмрэ я лIыкIуэу КъБР-м 
и Парламентымрэ суд IуэхущIа-
пIэхэмрэ щыIэ ДыщэкI Мадинэ, рес-
публикэм и министерствэхэм, Гума-
нитар къэхутэныгъэхэмкIэ инсти-
тутым я лIыкIуэхэр, КъБР-м и Парла-
ментым и ЩIалэгъуалэ палатэм 
щылажьэхэр.

ЕгъэджэныгъэмкIэ, щIэныгъэмрэ 
щIа лэгъуалэм я IуэхухэмкIэ комите-
тым и унафэщI Емуз Нинэ жиIащ ко-
митетитIым зэуIуу зэIущIэр къызэ-
рызэрагъэпэщам Iэмал нэхъыбэ 
 къазэрыритыр къаIэта Iуэхум епха гу-
гъуехьхэм нэхъ куууэ хэплъэну. Къэп-
сэ лъам къыхигъэщащ республикэм 
гуманитар егъэджэныгъэм зэхъуэ-
кIыныгъэфIхэр зэригъуэтам Гумани-
тар къэхутэныгъэхэмкIэ институ тым и 
гуащIэ зэрыхэлъыр къызэ ры лъы-
тапхъэр.

ЩэнхабзэмкIэ, жылагъуэм зе-
гъэужьынымрэ хъыбарегъащIэ поли-
тикэмкIэ комитетым и унафэщI Къу-
мал Заурбэч жиIащ зи гугъу ящI 
IуэхущIапIэм цIыхубэм дежкIэ мыхьэ-
нэшхуэ зэриIэр, абы лъэпощхьэпо 
хуэ хъухэр къызэранэкIыным набдзэ-
губдзаплъэу бгъэдыхьэн зэрыхуейр.

Гуманитар къэхутэныгъэхэмкIэ ин-
ститутым и унафэщI Дзэмыхь Къас-
болэт тепсэлъыхьащ IуэхущIапIэм и 
тхыдэмрэ и зэфIэкIхэмрэ. Ар 1926 
гъэм щIышылэм и 6-м къызэрагъэпэ-
щауэ щытащ, щIыналъэм щыпсэухэм 
я бзэхэр, хабзэхэр, IуэрыIуатэр, тхы-
дэр, щIыуэпс къулеигъэр, экономикэр 
джынымрэ цIыхухэр щэнхабзэ 

хъугъуэ фIыгъуэхэм дегъэхьэхынымрэ 
я мурад нэхъыщхьэу. Мы зэманым ар 
хабжэ Урысей Федерацэ псом щы-
лажьэ апхуэдэ IуэхущIапIэ нэхъыфI 
дыдэхэм. 

- ЩIэныгъэхэмкIэ Урысей акаде-
мием и комиссэм 2011 гъэм ди инсти-
тутыр къилъытауэ щытащ адыгэхэмрэ 
къэрэшей-балъкъэрхэмрэ я бзэхэр, 
IуэрыIуатэр, литературэр, тхыдэр, ар-
хеологиер, этнологиер джыным къы-
дэкIуэу, дунейпсо, урысей тхыдэмрэ 
щэнхабзэмрэ зэгъусэу къэзыхутэ щIэ-
ныгъэ IуэхущIапIэу абы и закъуэ фIэ-
кIа зэрыщымыIэр, - къыхигъэщащ 
Дзэмыхьым.

Институтым и лэжьакIуэхэр псори 
зэхэту цIыху 88-рэ мэхъу. Абы щыщу 
цIыху 21-р щIэныгъэхэмкIэ докторщ, 
щIэныгъэхэмкIэ кандидатхэр 43-рэ 
мэхъу. IэщIагъэлIхэм яхэтщ Къэбэр-

дей-Балъкъэрымрэ КИФЩI-м и нэ-
гъуэщI республикэхэмрэ щIыхь зиIэ я 
лэжьакIуэхэр, УФ-м щIэныгъэ нэ-
хъыщ хьэ щетынымкIэ щIыхь зиIэхэр, 
ЩIэныгъэмрэ техникэмрэ епхауэ 
 КъБР-м ит Къэрал саугъэтыр зы-
хуагъэ фэщахэр.

IуэхущIапIэр къызэрызэрагъэпэщ-
рэ тхылъ миным щIигъу къыдагъэ-
кIащ, монографие къэхутэныгъэу 
650-рэ яхэту. Дзэмыхьыр къытеувы-
Iащ къэралым и щIэныгъэм хэлъ хьэ-
ныгъэ хуэзыщIа лэжьыгъэ нэ-
хъыщхьэхэм. Ахэр фIыуэ къызэра-
лъытам и щыхьэту, къэпсэлъам къи-
гъэлъэгъуащ институтым къыди-
гъэкIхэм мызэ-мытIэу дамыгъэ 
лъагэ хэр къызэрыхуагъэфэщар. Ап-
хуэ дэу, 2018 гъэм институтым и 
лэжьакIуэ гупым къыдагъэкIа мо-
нографиеу тIум къыхуагъэфэщат 

ЩIэныгъэ лэжьыгъэхэмкIэ Ждано-
вым и цIэр зезыхьэ XI дунейпсо зэ-
хьэзэхуэм япэ нагъыщэ зиIэ и ЩIыхь 
тхылъыр.

Къэпсэлъам зэрыжиIамкIэ, инсти-
тутыр мэлажьэ Къэбэрдей-Балъкъэ-
рым щыпсэухэм я тхыдэмрэ зыу-
жьыныгъэмрэ щIэныгъэ лъабжьэ 
еты ным пыщIа гугъуехьхэм гулъытэ 
хэха хуищIу. Абы къыхигъэщащ ин-
ститутым и къэхутэныгъэхэр щIэгъэ-
къуэн зэрахуэхъур республикэм щып-
сэу лъэпкъхэм я щэнхабзэр хъума 
 хъуным, республикэм, къэралым я 
со циально-экономикэ, жыла гъуэ-
политикэ щэнхабзэ зыужьыныгъэ 
ехьэлIа къалэнхэр зэфIэхыным. Ап-
хуэдэ лэжьыгъэхэр республикэм и 
еджапIэ нэхъыщхьэхэми, колледжхэ-
ми, курыт еджапIэхэми къыща-
гъэсэбэп.

IуэхущIапIэр жыджэру хэтщ Уры-
сейм и псэкупсэ хъугъуэфIыгъуэхэм я 
лъабжьэмрэ лъэпкъ зэгурыIуэны-
гъэхэмрэ егъэфIэкIуэным хуэгъэзауэ 
щыIэ щIыналъэ, федеральнэ прог-
рам мэ щхьэхуэхэр гъэзэщIэнми. Гу-
манитар къэхутэныгъэхэмкIэ институ-
тым, езыми нэгъуэщI IуэхущIапIэхэр 
къыгуэтуи, щIэныгъэ журнал зыб-
жанэ щIыналъэм къыщыдегъэкI. Абы 
и лэжьакIуэхэр диссертацэ советхэм 
хэтщ, языныкъуэхэр ВАК-м и экс-
пертщ. IуэхущIапIэр ядолажьэ ди къэ-
ралми хамэ щIыпIэхэми я еджапIэ нэ-
хъыщхьэхэм. 

Дзэмыхьым дыщIигъуащ институ-
тыр илъэси 100-м нэблэгъауэ Къэбэр-
дей-Балъкъэрым и жылагъуэ-полити-
кэ Iуэхухэм зэрыхэтыр, абы и щIэны-
гъэ лэжьыгъэхэр къэралым и щIэгъэ-
къуэну зэрыщытыр.

ЗэIущIэм хэтахэм я Iуэху еплъыкIэр 
жаIащ. Нэхъ тегъэщIауэ тепсэлъы-
хьащ аспирантхэр зэрагъэхьэзырым, 
языныкъуэ IэнатIэхэр IэщIагъэлIхэм 
зэ ры хущыщIэм, IуэхущIапIэм и гъэ-
тIылъыгъэхэр компьютерым хъума 
зэрыщыхъуныр къызэрызэрагъэ-
пэщым, щIэ ныгъэм епхауэ ят ахъшэ 
саугъэтхэр къэхьыным, институтым и 
илъэси 100-м зэрызыхуагъэхьэзыры-
ну щIы кIэм, нэгъуэщIхэми. ЗэIущIэм 
щыжаIахэр къэлъытауэ, зэлэжьып-
хъэхэр ягъэбелджылащ.

нащ адыгэ литературэм и 
курых хъуа, усэбзэкIэ итха 
«Къамботрэ Лацэрэ» рома-
ныр, поэмэхэр, усэхэр, Пуш-
кин Александр, Лермонтов 
Михаил, Горький Максим, нэ-
гъуэщIхэми я тхыгъэ адыгэб-
зэкIэ зэридзэкIахэр. Адыгэм 
ди щхьэр лъагэу дэзыгъэлъа-
гъуж, лъэпкъ литературэм и 
лъабжьэр гъэтIылъын къалэн 
мытыншыр зи пщэ къыдэхуа 

ЩоджэнцIыкIум и Iэдакъэ 
къыщIэкIащ цIэрыIуэ хъуа 
«ЩIымахуэ жэщ», «Тембот и 
дыгъуасэхэр», «Партизан 
Жам бот», «Дыщэ нэпсей-
хэр», «Къызбрун», «Ныбжьы-
щIэ хахуэ», «Мадинэ» поэ-
мэхэр, «Кхъужьей щIагъым», 
«Хьэжыгъэ пут закъуэ» 
Iуэтэжхэр. 

Курыт еджапIэм адыгэбзэр 
щезыгъэдж ЩоджэнцIыкIум 

хьэрыпыбзэр, тыркубзэр, 
франджыбзэр, эсперантэр 
ищIэрт. 1919 гъэм адэжь хэ-
кум къэзыгъэзэжа усакIуэм 
(Тыркум къикIыжу) и лъэп-
къэгъу хэм лэжьыгъэшхуэ яд-
ригъэкIуэкIащ ахэр иузэщIы-
ным, щIэныгъэ яригъэгъуэ-
тыным и IуэхукIэ.

Зи ныбжьыр илъэс 17-м иту 
лъэпкъ литературэм лъэ бы-
дэкIэ хыхьа ЩоджэнцIыкIу 
Алий и лэжьыгъэхэр щIэны-
гъэлIхэм нэсу къахутэну 
иджы ри хунэсакъым. 1941 
гъэм усакIуэшхуэр нэмыцэ 
фашистхэм гъэру яубыдащ 
икIи зауэм и япэ бжьыхьэм 
Бобруйск щыIэ концлагерым 
щылIащ. 

ЩоджэнцIыкIу Алий и фэе-
плъым удз гъэгъахэр тралъ-
хьащ. Налшык къалэм и 
курыт еджапIэхэм я еджа-
кIуэхэр Алий и усэхэм къе-
джащ. ПэкIум хэтащ респуб-
ликэм и унафэщIхэр, къалэ 
администрацэм и лэжьа-
кIуэхэр, КъБР-м и ТхакIуэхэм 
я зэгухьэныгъэм щыщхэр, 
Бахъсэн щIыналъэм и лIы-
кIуэхэр, еджакIуэхэр, усакIуэм 
и благъэхэмрэ Iыхьлыхэмрэ.

ТЕКIУЖЬ Заретэ.
Сурэтхэр Къарей Элинэ 

трихащ.

жьыным, псом япэу спорт инфраструк-
турэр къэгъэщIэрэщIэжыным зэры-
щы зэдэлэжьэнум. 

КЪАIЭТА Iуэхухэм язщ Къэрэшей-Шэр-
джэсым щIыналъэ спорт центр щыу-
хуэныр. Абы спорт лIэужьыгъуэ куэдым, 
бэнэкIэ, бокс, дзюдо, самбэ, нэгъуэщIхэ-
ми щыхуагъэхьэзырынущ. Я мурадщ псы 
есыным щыхуагъэсэну бассейни а цен-
трым къыщызэрагъэпэщыну. Лъэны-
къуитIри зэрызэдэлэжьэнум теухуауэ зэ-
гурыIуащ. 

Республикэм и Iэтащхьэм Матыцин 
Олег щыгъуазэ ищIащ иужьрей илъэси 
10-м щIыналъэм спортым хуэщIа унэу 
130-м щIигъу зэрыщаухуам. Дызэрыт 
илъэсым и кIэм абыхэм къахэхъуэнущ 
ухуэныгъэщIэ 12. 

 Урысей Федерацэм СпортымкIэ и ми-
нистерствэм мы гъэм илъэси 100 юби-
лейр егъэлъапIэ - апхуэдиз мэхъу физ-
куль турэмрэ спортымкIэ къэрал IуэхущIа-
пIэ къызэрызэрагъэпэщрэ. Лъэныкъуи-
тIыр зэIухауэ зэрызэдэлажьэм папщIэ 
ми нистр ым юбилей медалыр къритащ 
 КъШР-м и Iэтащхьэм. Темрезов Рашиди 
абы фIыщIэ хуищIащ щIыналъэм зегъэу-
жьыным хуэунэтIа Iуэхухэр пхыгъэкIы-
нымкIэ щIэгъэкъуэн къазэрыхуэхъум па-
пщIэ. 

УЭРДОКЪУЭ Женя.

ЩIэныгъэ куур зи
тегъэщIапIэ зыужьыныгъэ

ПэкIу

И щIэинхэр нобэми къахутэ

КъБР-м и Iэтащхьэмрэ Правительствэмрэ, Парламентым я пресс-IуэхущIапIэхэм къызэратамкIэ

КъБР-м и Iэтащхьэ КIуэкIуэ Казбек рес-
публикэм и Правительствэм хэтхэм ядри-
гъэкIуэкIащ хабзэ хъуауэ сабийхэм 
 папщIэ зэхашэ илъэсыщIэ зэхыхьэхэр 
къы зэрызэрагъэпэщынум теухуа зэIу-
щIэ.

КIУЭКIУЭ Казбек къыхигъэщащ дзэ Iуэху 
хэхам хэтхэм я бынхэм, унагъуэ хуэмыщIа-
хэм къыхэкIа цIыкIухэм, ди щIыналъэм и 
нэIэ щIэт, Херсон областым хыхьэ Скадов-
скэ, Голопристанскэ районхэм щыщ сабий-
хэм гулъытэ нэхъыбэ зэрыхуащIынур. Рес-
публикэ бюджетым къыхэкI мылъкукIэ абы-
хэм къыхуащэхунущ илъэсыщIэ саугъэту 
мин 18,8-рэ. КъищынэмыщIауэ, дыгъэгъа-
зэм и 25-м щегъэжьауэ республикэ илъэ-
сыщIэ псейм иращIэкI махуэшхуэхэр ира-
гъэкIуэкIынущ, абы хэтынущ сабий мин 
14,5-м щIигъу.

2018 гъэм щегъэжьауэ Урысейм и Прези-
дент Путин Владимир и жэрдэмкIэ ира-
гъэкIуэкI «ХъуэпсапIэхэм я псей» псапащIэ 
Iуэхуми зыхуагъэхьэзыр. Мы илъэсым щы-
щIэдзауэ ди республикэм а Iуэхур къыщызэ-
гъэпэщыныр пщэрылъ щащIащ КъБР-м 
ЩIалэгъуалэм я IуэхухэмкIэ и министерст-
вэмрэ «Пэрытхэм я зэщIэхъееныгъэ» щIы-
налъэ къудамэмрэ. ИджыпстукIэ къаIэ-

рыхьащ илъэсыщIэ письмоуэ минрэ щит-
хум щIигъу, блэкIа илъэсхэм елъытауэ мы 
гъэм лъэIу тхыгъэхэр нэхъыбэ хъуащ. Са-
бийхэм я хъуэпсапIэхэр ягъэзащIэу псапа-
щIэ Iуэхум хэт хъунущ жэрдэм зыщI дэт-
хэнэри.

Апхуэдэу зэIущIэм хэтхэр тепсэлъыхьащ 
псэупIэ-коммунальнэ Iуэхухэм теухуа упщIэ 
зыбжанэм, а унэтIыныгъэмкIэ 2024 гъэм 
зыхуагъэувыжа къалэнхэр, 2025 - 2026 гъэ-
хэми я мурадхэр къагъэлъэгъуащ.

ЗэIущIэм хэтащ КъБР-м и Правительст-
вэм и УнафэщI Мусуков Алий, КъБР-м и Iэ-
тащхьэм и Администрацэм и УнафэщI 
 Къуэдзокъуэ Мухьэмэд, КъБР-м и Прави-
тельствэм и Iэтащхьэм и къуэдзэ Хъубий 
Марат, Налшык къалэ администрацэм и Iэ-
тащхьэ Ахъуэхъу Таймураз, КъБР-м про-
мыш ленностымкIэ, энергетикэмрэ сатум-
кIэ и министр Iэхъуэбэч Щамил, КъБР-м 
ухуэныгъэмрэ псэупIэ-коммунальнэ хозяйс-
т вэмкIэ и министр Бэрбэч Алим, КъБР-м и 
Iэтащхьэм и чэнджэщэгъу Къуныжь Вя-
чеслав, республикэм Тарифхэмрэ псэупIэ 
IэнатIэм кIэлъыплъынымкIэ и къэрал коми-
тетым и унафэщIым и къалэнхэр зыгъэза-
щIэ Мэкъуашэ Алим, КъБР-м щIымрэ 
мылъку IуэхухэмкIэ и министр Тохъу Ас-
лъэн сымэ.

ПщIэ зыхуэтщI 
щIэджыкIакIуэхэ!
ЩIидзауэ йо-

кIуэкI 2024 гъэм и 
япэ илъэс ныкъуэм 
газетхэмрэ журнал-
хэмрэ Iэ тедзэныр. 
«Адыгэ псалъэр» 
зыIэ рыхьэну хуей-
хэм хъыбар фыдо-
гъащIэ мази 6-м ди 
газетым и уасэр:

унэм ныфхуахьы-
ну фыхуеймэ - сом 
897-рэ кIэпIейкIэ 
96-рэщ;

фэ езым пощтым 
къыщыфщтэжыну-
мэ - сом 814-рэ 
 кIэпIейкIэ 26-рэщ.
Ди индексыр П 5894

«Адыгэ 
псалъэр» 

къезыгъэхьхэм 
папщIэ

Гу зылъытапхъэ

Гъунэгъур  гъуджэм  хуэдэщ.

Лъэпкъ Iущыгъэ:

Зыгъэхьэзырар 
ЩХЬЭЩЭМЫЩI Изэщ.

Дунейм
щыхъыбархэр

Дыгъэгъазэм  и  1-р  СПИД-м ебэныным  и  дунейпсо  махуэщ

ФэеплъПшыхьхэр

Дуней псор зэлъэзыщIыса узыфэщ 
СПИД-р. Абы илIыкIхэмрэ ар зыпкърыт-
хэмрэ я бжыгъэм кIуэ пэтми зэрыхэхъуэр 
къыщыпщIэкIэ, а узыфэ зэрыцIалэм жыла-
гъуэм хэщIыныгъэшхуэ иритынкIэ шына-
гъуэ зэрыщыIэр къыбгуроIуэ. 1988 гъэм 
къэрал псоми узыншагъэр хъумэнымкIэ я 
министрхэр зэхуэсри, а узыфэ шынагъуэм 
цIыхухэр щахъумэнымкIэ зэфIэгъэкIып-
хъэхэм тепсэлъыхьащ. Нэхъыщхьэуи абы 
щыгъуэм къыхагъэщауэ щытащ СПИД-м 
къытхуихь тхьэмыщкIагъэр зыхуэдэр 
цIыху хэм къагурыIуэн зэрыхуейр. Иужь -  
кIэ дыгъэгъазэм и 1-р СПИД-м ебэ ныным           
и  дунейпсо махуэу ягъэуващ. Абы ири-
хьэлIэу, а узыр къызыхэкIым, абы зэ ры-
зиубгъум, къишэ шынагъуэхэр зыхуэдэм, 
зэрызыщыпхъумэнум тедгъэпсэ лъы хьыну 
зыхуэдгъэзащ СПИД-мрэ узыфэ зэры-
цIалэхэмрэ япэщIэтынымкIэ респуб ликэ 
центрым и поликлиникэ къудамэм и уна-
фэщI Щомахуэ Iэминат. 

- Дунейпсо медицинэм къызэрилъытэм-
кIэ, ВИЧ узыфэ зэрыцIалэхэр нэхъ шы на-
гъуэ хэм ящыщщ. Урысейм, Къэбэрдей 
Балъ къэрым абы и лъэныкъуэкIэ щыты -
кIэр сыт хуэдэ?

- УзыншагъэмкIэ дунейпсо зэгухьэныгъэм 
къызэригъэлъэгъуамкIэ, дуней псом щыпсэу 
цIыху мелуан 39-м япкърытщ а узыфэ шына-
гъуэр. 2022 гъэм и кIэм ирихьэлIэу Урысейм 
апхуэдэ сымаджэхэм я бжыгъэр 1629955-рэ 
щыхъурт. Ди щIыналъэм щыщу узыфэр яIэу 
учётым щытщ цIыху 1411-рэ. Къапщтэмэ, 2023 
гъэм жэпуэгъуэм и 30 пщIондэ ВИЧ узыфэ 
зэрыцIалэр зыпкърытхэм къахэхъуащ 174-рэ, 
нэгъабэ и апхуэдэ лъэхъэнэм цIыхуи 189-рэ 
къэтхутауэ щытащ. Ди гуапэ зэрыхъунщи, 
иужьрей илъэсым апхуэдэ сымаджэхэм я 
бжыгъэр процент 1,3-кIэ нэхъ мащIэ хъуащ.

- Iэминат, а узыфэм нэхъыбэу сыт хуэдэ 
щIыкIэкIэ зэрызиубгъур?

- ВИЧ узыфэ зэрыцIалэхэр дэтхэнэ зыми 
къыпкърыхьэнкIэ шынагъуэ щыIэщ, и ныбжь-
ми, жылагъуэм щиубыд увыпIэми, и къулеягъ-
тхьэмыщкIагъми, зэрихьэ динми емылъы-
тауэ. Дуней тетыкIэ мыщхьэпэ зиIэ, и узынша-
гъэр ихъумэжынымкIэ гукъыхэщтышхуэ зы-
хэмылъ псори а узым и «къапхъэным» 
ихуэ фынущ. Псом хуэмыдэу а узыфэм нэхъ 
псынщIэу зеубгъу цIыхубзымрэ цIыхухъумрэ 
яку къыдэхъуэ лIыгъуэ-фызыгъуэ IуэхухэмкIэ, 
къищынэмыщIауэ, сымаджэхэм я Iыхьэ ща-
нэр наркотикхэкIхэр зэзыхьэлIэхэрщ. Узыр 
зыпкъ рытым и лъыр уи Iэпкълъэпкъым къы-
хыхьэмэ, укъицIэлэфынущ. Абы къыхэкIыуи 
мастэ щызэхевгъалъхьэкIэ фызэрысакъы-
ным фыхущIэкъу, зэ фIэкIа къамыгъэсэбэп 
шприцхэм фIэкIа нэгъуэщI къэвмыщэху.

- СПИД-р, ВИЧ узыфэхэр зэрыпкърытыр 
къэзыщIа цIыхум а хъыбарыр дауэ зэры-
зыхищIэр икIи сыт хуэдэ гъащIэ абыхэм 
адэкIэ къапэплъэр?

- Шэч хэмылъу, апхуэдэ Iуэхур зыми и             
щхьэм хуихьыну хуейкъым, зыхуигъэфащэр-
къым, аращи, егъэлеяуэ и психикэм йогуауэ. 
Апхуэдэхэм деж цIыхухэм я щытыкIэхэр зэ-
хуэдэкъым, нэхъыбэм я шыIэныгъэр яфIо-
кIуэд, ауэ ар икIи гурыIуэгъуэщ, уи гъащIэм -
кIэ шынагъуэ къызот узыфэ узэриIэр щы зэ-
хэпхкIэ уи лъэр щIэхунущ. Яхуэмыгъэхъуж 
узыфэр зэрыпкърытыр къыщыгурыIуэкIэ, абы 
и щхьэм гупсысэ куэд къохьэ, и псэр гузэвэ-
гъуэм зэщIеубыдэри, и гугъэр пщэдейрей 
 махуэм хехыж, языныкъуэхэр егъэлеяуэ тэ-

Урысей псом щынэхъ лъагэ къурш щыгум нэ -         
сащ ди цIыхум я щIэныгъэм зегъэужьыным, къэра-
лыбзэм пщIэ хуэщIыным, ди щIыналъэхэм я 
щIыуэпс къулейхэм зыщыгъэгъуэзэным теухуауэ 
ятх диктантхэр.

«КАВКАЗ. РФ» хъыбарегъащIэ IэнатIэм къызэри-
тамкIэ, метр 3912-рэ зи лъагагъ щIыпIэм щыIэ «Лип-
рус» хьэщIэщым географиемкIэ диктант тхыным 
щытегушхуащ цIыху 20. А Iуэхум хэтащ альпинист - 
хэм ямызакъуэу, а щIыпIэм япэу зыплъыхьакIуэ 
къэкIуахэри. Ахэр я IэщIагъэкIи, я щIэныгъэкIи, я 
 ныбжькIи зэхуэдэтэкъым, ауэ псори зэзышэлIар 
 Урысейм и щIыналъэхэм хуаIэ лъагъуныгъэмрэ я 
 щIэ ныгъэр здынэсыр къахутэну я нэ къызэрикIым-
рэщ. Абыхэм яхэтащ къэралым и еджапIэ нэхъыщ-
хьэхэм, класс нэхъыжьхэм щеджэхэр, ухуа кIуэхэр, лэ-
жьа кIуэхэр, сурэтыщIхэр, егъэджакIуэхэр, логопед-
хэр.

Диктантым къыщыхьа упщIэхэм къахуеджащ 
 урысей артист, уэрэджыIакIуэ цIэрыIуэхэу Газманов 
Олег, Харатьян Дмитрий, Чернобровинэ Анастасие 
сымэ. Апхуэдэу диктантыр зытххэм ядэIэпыкъуащ 
илъэс 15-м нэблэгъауэ Iуащхьэмахуэ лъапэ щыпсэу 
тэрмэш, альпинист Чулков Сергей.

- Диктант тхыным гукъыдэж хуаIэу кIапсэ гъуэгум и 
кабинэхэм итIысхьахэр я къалэным зэрыпэлъэщы -
нур я нэгум къищырт икIи япэ дакъикъэхэм щыщIэ-
дзауэ зэгъусэу, зыр адрейм зэрыдэIэпыкъуным хэту 
Iуэхум пэрыхьащ ныбжьыщIэхэри пенсэм тIысыжауэ 
щыс нэхъыжьхэри. Ахэр псори къикIат Урысейм и 
щIыналъэ куэдым. Абыхэм яхэтт, уеблэмэ къуршыр 
зи щыпэлъагъухэр. Шэч хэлъкъым абыхэм ящыщ 
дэтхэнэми я гум къызэринэжынур Европэм и                         
щыгухэм я нэхъ лъагэм щатха диктантыр, - жиIащ 
абы.

- Диктантым хэта упщIэхэр къызэрыгуэкIтэкъым, 
щIэныгъэ куу зыбгъэдэлъхэри игъэгупсысэу апхуэ-
дэт. Сэ сыкъапщтэмэ, упщIэ псоми щыуагъэншэу 
жэуап естыну сытегушхуэнтэкъым, - къыхигъэщащ 
«Кавказ. РФ» хъыбарегъащIэ IэнатIэм и генеральнэ 
унафэщIым и къуэдзэ, географие щIэныгъэхэмкIэ 
кандидат Елин Алексей. УпщIэхэм я жэуап тэмэмхэр 
дыгъэгъазэм и 10-м Урыс географие зэгухьэныгъэм и 
сайтым къралъхьэнущ, Iуэхум хэтахэм къагъэлъэ -
гъуа зэфIэкIхэр наIуэ къыщащIынур дыгъэгъазэм и 
12-рщ.

ЖАНХЪУЭТ Зузэ.

- ПЩIЭ зыхуэсщI ныб-
жьэгъухэ! ФIэхъус гуапэ фы-
зох адыгэ IуэрыIуатэр джы-
ным и лъабжьэр зыгъэтIы -
лъа, адыгэ лъэпкъ щэнхабзэр 
зыгъэбея КъардэнгъущI Зы-
рамыку и фэеплъ пшыхьым 
къэкIуахэм. Ар цIыху телъы-
джэу щытащ. И гурыхуагъым, 
зэрытхьэкIумафIэм икIи ма-
къыфIэм къыхэкIыу ар адыгэ 
художественнэ щэнхабзэр 
 зе зыгъакIуэ иужьрей джэ-
гуакIуэ хъуащ, Зырамыку 
 СССР-м и ТхакIуэхэм я зэ-
гухьэныгъэми хэтащ, - жиIащ 
КъБР-м щэнхабзэмкIэ и ми-
нистр Къумахуэ Мухьэдин. - 
Зырамыку къыщIэна къэ ху-
тэныгъэ лэжьыгъэхэр, зэхуи-
хьэсыжа IуэрыIуатэр лъэпкъ 
щэнхабзэм и гъэтIылъыгъэ 

ЩIышылэм и 1-м 
щегъэжьауэ

Урысейм щызекIуэ хабзэ-
хэм япкъ иткIэ, къэралым и 
цIыхухэм я улахуэм, уасэхэм 
зэрызахъуэжам хуагъэкIуэу, 
процент бжыгъэ гуэр илъэсым 
зэ худыщIагъу. 2024 гъэми 
 УФ-м и Правительствэм и уна-
фэкIэ языныкъуэ бюджет лэ-
жьакIуэхэм я улахуэм хагъэ-
хъуэнущ.

ДЫЗЫТЕХЬЭНУ илъэсым и 
щIышылэ мазэм щегъэжьауэ 
зи улахуэр нэхъыбэ хъунухэм 
ящыщщ егъэджакIуэхэр, дзэм 
къулыкъу щызыщIэхэр, со-
циаль нэ, хабзэхъумэ, щэнхаб-
зэ, мэкъумэш, мэз хозяйствэ, 
медицинэ IэнатIэхэм, «Рос-
стандарт», «Роспотребнадзор» 
Iуэху щIапIэхэм, МЧС-м щы-
лажьэхэр. Абыхэм я улахуэм 
проценти 4,5-м щегъэжьауэ 
9,8-м нэскIэ хэхъуэнущ, лэ-
жьакIуэм игъэзащIэ къалэным 
елъытауэ.

Къэрал хабзэмкIэ, бюджет 
IуэхущIапIэхэм щымылажьэ-
хэми я улахуэм илъэсым зэ 
 хагъэхъуапхъэщ. Ар къыщы-
гъэлъэгъуащ УФ-м и Лэжьыгъэ 
кодексым и 130-нэ Iыхьэм. Ауэ 
лэжьапщIэм худащIыгъунур 
зы хуэдизыр зыгъэувыр Iэна-
тIэм и унафэщIырщ. Абы Iуэ -
хум къыхилъытэн хуейщ инф-
ляцэм и щытыкIэр, нэхъ мащIэ 
дыдэу ят лэжьапщIэр зэры -
хъур икIи абыхэм хуэфащэу и 
IэщIагъэлIхэм я улахуэм хигъэ-
хъуэн хуейщ.

Май щIыналъэм и адми-
нистрацэм Мэкъумэш хо-
зяйствэмкIэ и управленэм 
къызэритамкIэ, куейм и мэ-
къумэш IуэхущIапIэхэм псо-
ми зэхэту гъавэу тонн мин 
56,5-рэ гектар 10318-м къыт-
рахащ. Ар проценти 104-кIэ 
нэхъыбэщ нэгъабэ и иджы 
хуэдэ зэманым яхузэфIэ-
кIауэ щытам елъытауэ. 

2022 гъэм зы гектарым 
цент нер 54,8-рэ къытекIащ. 
Гъавапхъэу кърахьэлIэжам и 
нэхъыбэр нартыху жылэщ. 
Мы гъэм зы гектарым цент-
нер 81,4-рэ къытрахащ. Но-
бэкIэ нартыху къызытрахы-
жыну къахуэнэжар гектар 
1520-рэщ. 

Куейм и мэкъумэшыщIэ-
хэм хадэхэкIыу тонн 62-рэ 
 кърахьэлIэжащ, ар нэгъабэ-
рей бжыгъэхэм нэхърэ про-
центи 102-кIэ нэхъыбэщ. Си-
лосу тонн мин 15, мэкъуу тонн 
мин 12, хьэуазэу тонн мини 2 
зэтралъхьащ, Iэщым ирагъэ-
шхын Iусыпхъэу тонн мини 10 
ягъэтIылъащ. Зы Iэщым хуэ-
зэу ику иту центнер 30 хуэдиз 
Iусыпхъэу хуагъэтIылъынущ 
гъэр къызыхуэтыншэу ира-
хын папщIэ, гъэшым, лым 
кIэрымыхун щхьэкIэ.

Псом хуэмыдэу Iэщ гъэ-
хъуным мыхьэнэшхуэ щрат 
Май щIыналъэм. Абы хуэ ла-
жьэу куейм щыIэщ «Ленин-
цы», «Красная нива», «Нек-
тар Агро», «Алим Агро», 
«Майские зори», «Майский 
1377» мэкъумэш IуэхущIапIэ 
инхэр. Апхуэдэуи унейуи 16 
пэрытщ а IэнатIэм. Псалъэм 
и хьэтыркIэ, 2023 гъэм къри-
убыдэу щIыналъэм и Iэщы-
хъуэхэм псоми зэхэту Iэщ 
щхьэ бжыгъэу 6990-рэ яIэу 
ятхащ, ар нэгъабэрей бжы-

Мамырыгъэм и 
телъхьэхэщ

Малайзием и премьер-ми-
нистр Ибрагим Анвар Газэ 
секторым щекIуэкIа зэхэкъу-
тэныгъэр иригъэпщащ Хиро-
симэ щрадзыха атом бом-
бэхэм къагъэхъуа хэщIыны-
гъэм. КъухьэпIэ Гъунэгъум 
къыщыхъуа зэныкъуэкъум 
 теухуа и Iуэху еплъыкIэр абы 
щыжиIащ Японием и пре-
мьер-министр Кисидэ Фумио 
и гъусэу зыхэта пресс-конфе-
ренцым.

«ГАЗЭ щрадзыха лагъымхэм 
зэраныгъэшхуэу къахьар ЕтIуа-
нэ хэку зауэшхуэм и лъэхъэнэм 
Хиросимэ хэщIыныгъэу игъуэ-
там нэхърэ мынэхъыбэмэ, къы-
зэрыкIэрыху щыIэкъым», - къы-
хигъэщащ Ибрагим Анвар. 
Апхуэдэу азиат къэралым и 
пра вительствэм и унафэщIым 
Кисидэ Фумио фIыщIэ хуи-
щIащ лей къызытехьахэм гума-
нитар дэIэпыкъуныгъэкIэ зэ-
рызащIигъэкъуам папщIэ.

Японием и премьер-минист-
рым Израилымрэ ХАМАС-мрэ 
яку къыдэхъуа зэныкъуэкъум и 
гугъу щищIым, къигъэлъэ-
гъуащ а зэпэщIэтыныгъэм 
 гъунэгъу къэралхэр къыха-
шэнкIэ шынагъуэ зэрыщыIэр 
икIи ар къэмыгъэхъуным зэ-
рыхущIэкъупхъэр, жиIащ икIэ-
щIы пIэкIэ щытыкIэр зэпIэзэрыт 
зэ ращIыжыным я къару псори 
ирахьэлIэн хуейуэ. 

ЩэкIуэгъуэм и 30,
махуэку

1571 гъэм Къэбэрдей пщы 

Адыгэм и цIэр къэрал куэдым щи-
гъэIуауэ, гурэ псэкIэ къызыхэкIа 
лъэпкъым хуэлэжьауэ ди лъэпкъым 
къыхэкIа цIыху щэджащэхэм ящы-
щт кинорежиссер, сценарист, ком-
позитор, продюсер, сценарист, уэ-
рэдус, тхыдэтх, тхакIуэ цIэрыIуэ, 
экономикэ, философие щIэны-
гъэхэмкIэ доктор Къандур Мухьэ-
дин Иззэт и къуэр. 

ДУНЕЙПСО Адыгэ Хасэм, Къэбэр-
дей Адыгэ Хасэм, ЩIэныгъэхэмкIэ 
Дунейпсо Адыгэ академием, Уры-
сейм ис адыгэхэм я лъэпкъ-щэнхабзэ 
автономием хэтхэм, «Адыгэ псалъэ» 
газетым, «Iуащхьэмахуэ», «Нур» ре-

Дохутырым и 
чэнджэщхэр 

игъэзащIэмэ...

макъкIэщI, губжьыгъуафIэ мэхъу, зызыу кIы-
жыну хэтхэри щыIэщ. Ахэр зэрыхуа щыты кIэм 
къипшыфынущ, зыхуэныкъуэ дэIэпыкъуны-
гъэхэр и чэзум ягъуэтмэ. Узыфэр зиIэу къаху-
тахэм псом япэу психологымрэ психотерапев-
тымрэ ядолажьэ. АдэкIэ сымаджэм и арэ-
зыныгъэкIэ диспансер учётым догъэуври, зы-
хуэныкъуэ хущхъуэхэр етхьэлIэурэ доIэзэ, и 
узыншагъэм дыкIэлъыплъ зэпытурэ идо-
гъэкIуэкI. Сымаджэр а щытыкIэм къикIыну 
 хущIэкъумэ, дохутырым и чэнджэщхэр сы -
тым дежи игъэзащIэмэ, ретровирусым зэ-
рыпэщIэт хущхъуэхэр зэпымыууэ зрихьэлIэ -
мэ, ар псэуфынущ лажьэу, унагъуэ зэригъэ-
пэщу, сабий ипIу. Ауэ, ди жагъуэ зэрыхъущи, 
дрохьэлIэ дохутырым и нэIэм щIэтыну, хущ-
хъуэхэри зэзыхьэлIэну хуэмейхэми. Узыр 
зэрапкърытыр къащащIа дыдэм деж иджы ри 
я щытыкIэр тэмэму, я узыншагъэр дагъуэншэу 
зэрыщытым ахэр щегъауэ. ИужькIэ нэхъ 
хьэлъэ хъуауэ къытрагъэзэжри, зэрыхъукIэ я 
узыншагъэр зэтедгъэувэжын папщIэ нэхъ 
кIыхьлIыхьу деIэзэн хуей мэхъу, езыхэри нэхъ 
гугъу йохьыж. И чэзум къэпхута узыфэм 
 игъуэт Iэзэгъуэр куэдкIэ нэхъ щхьэпэщ.

- Iэминат, узыфэм зыщахъумэнымкIэ            
сыт хуэдэ чэнджэщхэмкIэ захуэбгъэзэнт ди 
цIыху хэм?

- Медицинэм и Iэмалхэм я закъуэкIэ узы-
пэлъэщын узыфэкъым ар, абы цIыхубэм я 
 къару псори хузэщIэгъэуIуэн хуейщ, дэтхэнэ 
зыри и узыншагъэм кIэлъыплъыжыпхъэщ жэ-
уаплыныгъэшхуэ хэлъу. Ди жагъуэ зэры-
хъунщи, куэд щыгъуазэкъым ВИЧ узыфэ зэ-
рыцIалэхэм зэрызаубгъу щIыкIэхэм, абы къи-
шэ гугъуехьхэм, арагъэнщ сымаджэхэм я 
бжыгъэм хэхъуэныр нэхъыбэуи къызыхэкIыр. 
СПИД-м земыгъэубгъунымкIэ щыIэ Iэмал 
 нэхъыфIхэм ящыщщ а узыфэм цIыхум и узын-
шагъэмкIэ, гъащIэмкIэ иIэ шынагъуэр зы хуэ-
дэр зэхэхауэ жылагъуэм ябгъэ дэлъхьэныр. 
Абы и лъэныкъуэкIэ ди центрым сытым дежи 
лэжьыгъэ пыухыкIахэр къызэрегъэпэщ. 
СПИД-мрэ уз зэрыцIалэхэмрэ къызыхэкIым -
рэ зэрызащыпхъумэнумрэ теухуа зэхыхьэхэр 
мы махуэхэм щедгъэкIуэкIынущ Гумани тар-
техникэ, Къэбэрдей-Балъкъэр гуманитар- 
техникэ колледжым, Къэбэрдей-Балъкъэр ав-
томобиль-гъуэгу колледжым, ИК-1-м, Лицей 
№2-м, Мэлбахъуэм и цIэр зезыхьэ лъэпкъ 
библиотекэм, НыбжьыщIэхэм я библиотекэм.

Фи узыншагъэмкIэ фигурэ фи щхьэрэ зэ-
телъу фыщытын папщIэ ВИЧ-тестхэр евгъэщI 
хъунущ, псом хуэмыдэу адэ-анэ хъуну зы-
зыгъэхьэзырхэм а Iуэхум гулъытэ нэхъ хуа-
щIыпхъэщ. Узихэтыр къыумыгъащIэу апхуэдэ 
тестхэр щыптын пэш центрым иIэщ, къи-
щынэмыщIауэ, «дзыхь зрагъэз телефон»            
(42-68-38) мэлажьэри, абы упсалъэмэ, ВИЧ 
узыфэхэм ятеухуа сыт хуэдэ упщIэми и жэ-
уапыр щыбгъуэтынущ.

Епсэлъар 
ЩХЬЭЩЭМЫЩI  Изэщ.

КъардэнгъущI  Зырамыку
ягу  къагъэкIыж

лъапIэ хъуащ. Ди адыгэ уэрэ-
дыжьхэр, хъыбарыжьхэр, 
 псалъэжьхэр, жыIэгъуэхэр 
 хъума зэрыхъуар абы и фIы-
щIэщ. КъардэнгъущI Зыра-
мыку и Хэкумрэ и лъэпкъэгъу-
хэмрэ фIыуэ илъагъуу, пщIэ-
шхуэ яхуищIу щытащ. Мып-
хуэдэ пшыхьхэр уасэншэщ 
блэкIамрэ къэкIуэнумрэ зэ-
пызыщIэ цIыхубэ уэрэдыжь-
хэр хъума хъунымкIэ, къэ-
кIуэну щIэблэм я деж нэхьэ-
сынымкIэ. ЦIыхубэ творчест-
вэр щытхуэхъумэныр ди 
нэ хъыжьыфIхэм къащIэна 
лъа пIэныгъэхэм захуэдгъа зэ-
мэщ, ахэр къэдгъэщIэ рэ-
щIэж мэщ.

КъардэнгъущI Зырамыку 
Псыгуэнсу къуажэм (Жан-
хъуэтхьэблэ) 1918 гъэм щIы-
шылэм къыщалъхуащ. Ленин 

и цIэр зезыхьэ еджапIэ къалэ 
цIыкIур (ЛУГ) къиуха нэужь, 
1940 гъэм Москва ГИТИС-м 
актёр IэщIагъэ щызэригъэ-
гъуэтащ. КъардэнгъущIым 
КъБКъУ-м и филологие фа-
культетыр, 1956 - 1959 гъэм 
къэрал пединститутыр къиу-
хыжащ. ЩоджэнцIыкIу Алий      
и цIэр зезыхьэ Къэбэрдей 
Къэ рал драмэ театрым щы-
лэжьащ, кIэлъыкIуэу ар щы-
тащ Гуманитар къэхутэныгъэ-
хэмкIэ Къэбэрдей-Балъкъэр 
щIэныгъэ институтым Iуэры-
Iуатэмрэ литературэмкIэ и 
 къудамэм и унафэщIу. Тхылъ 
пщIы бжыгъэхэр, щIэныгъэ, 
къэхутэныгъэ лэжьыгъэ щэ 
бжыгъэхэр и Iэдакъэ къы щIэ-
кIащ. IуэрыIуатэр (таурыхъ-
хэр, хъыбархэр, Iуэтэжхэр) 
щы зэхуихьэса и тхылъ зыб-
жанэ Налшыкрэ Москварэ 
къы щыдэкIащ. Апхуэдэщ 
«Адыгэ IуэрыIуатэ», «Народ-
ные песни и инструменталь-
ные наигрыши» (щIэныгъэлI 
гупым я гъусэу зэлэжьар) 
тхылъхэр. Радиомрэ телеви-
денэмрэ я фондхэм щахъу - 
мэ КъардэнгъущI Зырамыку 
зыхэта нэтынхэр, цIыхубэ уэ-
рэдхэр игъэзащIэу ирагъэтха 
дискхэр. Абы щыщ пычы-

гъуэхэм пшыхьым зыкърезы-
гъэхьэлIахэр ирагъэдэIуащ.

БлэкIа лIэщIыгъуэм и 70 - 80 
гъэхэм абы иригъэтхыжауэ 
щытащ «Сэрмахуэ», «Жэщ-
теуэм и уэрэд», «Къущхьэ 
Жамбот и уэрэд» жыхуиIэр, 
нэгъуэщIхэри. Ди щIыналъэм 
и мызакъуэу, ди лъэпкъэгъу-
хэр щыпсэу Адыгэ, Къэрэ -
шей-Шэрджэс республикэ-
хэм, Тыркум, Сирием, Иор-
данием, Израилым, Аме-
рикэм и Штат Зэгуэтхэм, 
Гер манием абыхэм ноби щIэ-
уп щIэ щаIэщ. КъардэнгъущI 
Зырамыку и гъащIэри гуа-
щIэри триухуащ лъэпкъ Iуэ-
рыIуатэм, щэнхабзэм, гъуаз-
джэм хэлъхьэныгъэ хуэ щIы-
нымрэ зегъэужьынымрэ, цIы-
ху бэ уэрэдыжьхэм щIэблэр 
щыгъэгъуэзэным. 

Хьэмырзэ Ахьмэдрэ КIэху-
махуэ ФатIимэрэ гъэхуауэ 
 къеджащ КъардэнгъущI Зы-
рамыку зэхуихьэсыжа Iуэры-
Iуатэм щыщ хъыбар кIэщI -
хэм. Къызэхуэсахэм я нэгу 
зрагъэужьащ уэрэд жыIа кIуэ-
хэу Бэч Азэмэт, Хьэкъул Ок-
санэ, ШыкIэбахъуэ Ислъам, 
ДыщэкI Артур, ХьэхъупащIэ 
Амырхъан, БатIитI Мухьэмэд, 
Мэршэнкъул Резуан, Молей 
Алихъан, Тэхъу Мухьэмэд, Тэ-
мазэ Юрэ, «Кавказ», «Шэ-
джэм псыкъелъэ», «Джэгуа-
кIуэ», «Нартан», «Лэшын-
къей» цIыхубэ уэрэджыIакIуэ 
ансамблхэм. Апхуэдэу пшы-
хьыр ягъэдэхащ республи -
кэм и къалэхэмрэ районхэм -
рэ щы щу ирагъэблэгъа уэ-
рэджыIакIуэ ныбжьыщIэхэм. 
Иужьрейхэм уздедаIуэм, 
щIэб лэр цIыхубэ уэрэдыжь-
хэм зэрыдихьэхыр сыту фIы-
гъуэшхуэ, жыпIэу уогупсыс.

ЗэIущIэм щыжаIащ Къар-
дэнгъущI Зырамыку и гуа-
щIэм и пщIэр къызэрып хуэ-
мы лъытэнур, мылъку мы  кIуэ-
дыжын лъэпкъым къы зэ-
рыхуигъэнар. Ар зэрытхуэ-
хъумэн къарурэ зэ рыд гъэ-
бэгъуэн акъылрэ Тхьэм 
къы дит! Лъэпкъым щыгъуп-
щэнукъым Зырамыку и гушы-
Iэ дахэхэмрэ лъэпкъым хуи-
лэжьа фIыгъуэхэмрэ. Къар-
дэнгъущIхэ я лъэпкъым щыщ 
нэхъыжьхэм пшыхьыр къызэ-
зыгъэпэщахэмрэ абы къэ-
кIуахэмрэ фIыщIэ хуащIащ. 

ТЕКIУЖЬ  Заретэ. 
Сурэтхэр  Къарей  Элинэ 

трихащ.

Адыгэхэм ящыгъупщэнукъым

«Дунейпсо кооперацэм-
рэ экспортымрэ» лъэпкъ 
проектым ипкъ иткIэ, 
Къэбэрдей-Балъкъэрым 
щылажьэ «Мэкъумэш хэкI-
хэр хамэ щIыпIэхэм яхуе-
гъэшэн» щIыналъэ проек-
тым тету дызэрыт илъэ -
сым къриубыдэу псы зы-
щIагъэлъадэ щIым гектар 
мини 6,4-рэ къыхагъэ-
хъуащ. 

ФЕДЕРАЛЬНЭ, щIыналъэ 
бюджетхэм щыщу къэра-
лым а Iуэхум хухихащ сом 
мелуан 665-рэ. Апхуэдэ 
Iуэху бгъэдыхьэкIэм и фIы-
гъэкIэ республикэм и мэкъу-
мэшыщIэхэм, щIым телэ-
жьыхьхэм Iэмал ягъуэтащ 
псы зэрыщIагъэлъадэ тех-
никэ зэмылIэужьыгъуэхэр 
къащэхуну. А унэтIыныгъэм 
зэрегугъум и фIыгъэкIэ 
щIым къытрах гъавэм и куэ-
дагъым илъэс къэс хэхъуэ 
зэпытщ, къитащ Къэбэр-
дей-Балъкъэрым Мэкъу-
мэш хозяйствэмкIэ и ми-
нистерствэм и пресс-Iуэху-
щIапIэм. 

БЭТОКЪУЭ  Албэч. 

уэлий Идар Темрыкъуэ дунейм 
ехыжащ.

1925 гъэм къалъхуащ Адыгей 
обкомым и япэ секретару лэ-
жьа, СССР-м и консул нэхъыщ-
хьэу Болгарием илъэсиблкIэ 
щыIа Бэрзэдж Нухь.

1929 гъэм къалъхуащ УФ-м 
щIыхь зиIэ и дохутыр Жыло-
къуэ Зинаидэ.

1975 гъэм къалъхуащ меди-
цинэ щIэныгъэхэмкIэ кандидат 
Балъкъыз Вячеслав. 

Дунейм и щытыкIэнур
«pogoda.yandex.ru» сайтым 

зэритымкIэ, Налшык пшэр те-
хьэ-текIыу щыщытынущ. Хуа-
бэр махуэм градуси 6 - 10, 
жэщым градуси 3 - 4 щыхъу-
нущ.

Дыгъэгъазэм и 1,
мэрем

СПИД узыфэм ебэныным и 
дунейпсо махуэщ

2001 гъэм «Урысей зэкъуэт» 
партыр къызэрагъэпэщащ.

1933 гъэм къалъхуащ биоло-
гие щIэныгъэхэмкIэ доктор, 
КъБКъМУ-м и профессору щы-
та КIэш Антонинэ.

1934 гъэм къалъхуащ уэрэд-
жыIакIуэ, УФ-м щIыхь зиIэ и ар-
тисткэ Сосмакъ Валетинэ.

1944 гъэм къалъхуащ къэрал, 
жылагъуэ лэжьакIуэ Джэш Фа-
тIимэ.

Дунейм и щытыкIэнур
«pogoda.yandex.ru» сайтым 

зэритымкIэ, Налшык уэфIу щы-
щытынущ. Хуабэр махуэм гра-
дуси 7 - 10, жэщым градуси 4 - 6 
щыхъунущ.

ПсыщIэгъэлъадэм
гулъытэ  хуащI

Щыгум нэсащ

КъБР-м и Музыкэ театрым фэеплъ пшыхь щекIуэкIащ 
 КъБР-м и цIыхубэ артист, Адыгэ Республикэм щэнхабзэм-
кIэ щIыхь зиIэ и лэ жьакIуэ, адыгэ уэрэ дыжь хэр, хъыбархэр 
зэхуэхьэсы жыным, абыхэм цIыхубэр  щыгъэгъуэзэным 
 теухуауэ куэд зыщIа щIэныгъэлI-IуэрыIуатэдж, тха кIуэ, 
уэрэджыIакIуэ, драматург, артист КъардэнгъущI Зы ра-
мыку къызэралъхурэ илъэ сищэрэ тхурэ зэрырикъум и 
щIыхькIэ. Фэеплъ пшы хьыр къызэригъэпэщащ КъБР-м 
Щэн хабзэмкIэ и министерствэм. Ар ирагъэкIуэкIащ Що-
джэнцIыкIу Алий и цIэр зезыхьэ Къэ бэрдей къэрал драмэ 
теат рым и артист пажэхэу Хьэ мырзэ Ахьмэдрэ КIэхумахуэ 
ФатIимэрэ. 

дакцэхэм щылажьэхэм хуабжьу ди 
жагъуэ хъуащ ди лъэпкъ щэнхабзэм 
хэлъхьэныгъэ ин хуэзыщIа ди къуэ-
шыр дунейм зэрехыжар. Апхэдиз 
 зэчийкIэ Тхьэр зыхуэупса, ди щхьэр 
 лъагэу дэзыгъэлъагъужа лIыр зэрыт-
хэкIыжар лъэпкъым и хэщIыныгъэш-
хуэу зэрыщытыр къыдгуроIуэ.

Къандур Мухьэдин Иорданием и 
Амман къалэм дэс адыгэ унагъуэм 
1938 гъэм къыщалъхуащ. И адэ Иззэт 
Хьэсэнрэ и анэ Шыд Зэкиирэ XIX 
лIэщIыгъуэм Кавказ Ищхъэрэм (Тэрч 
щIыналъэм хыхьэ ХьэпцIей къуажэм) 
иIэпхъукIа адыгэ мухьэжырхэм къате-
хъукIыжащ. Абы и адэжьхэр япэ щIы-
кIэ Уэсмэн къэралыгъуэм, иужькIэ 
Иорданием Iэпхъуащ. 

Къандурым и IэдакъэщIэкI куп-
щIафIэхэм папщIэ дуней псом гу-
лъытэ къыщыхуащIат. Ар хагъэхьащ 
илъэс миным и цIыху нэхъ цIэрыIуэ 
дыдэу къалъытэ 500-м. «Хэкур егъэ-
фIэкIуэным хуищIа хэлъхьэныгъэхэм 
папщIэ» дыщэ орден жорыр къра-
тащ. 

Ди лъэпкъэгъу цIэрыIуэм и Iэда -
къэ къыщIэкIащ томищ хъу «Кавказ» 
(«Чеченские сабли», «Казбек из 
 Ка бар ды», «Тройной заговор») ро-
маныр, «Черкесы. Балканская ис-
тория», «Революция», «Легенда», 
«Опасная связь» тхылъхэр, ин-
джылызыбзэкIэ, тыркубзэкIэ, уры-
сыбзэкIэ къыдэкIа и «Мюридизм» 
монографиер, «Воскрешение Бо-
гини Сатинай» нотэ Iэрытх хэр, и 
 гъащIэмрэ гуащIэмрэ  теухуауэ га-
зетхэмрэ журналхэмрэ къытехуа 
 тхыгъэхэр, интервьюхэр, биографи-
ер, письмохэмрэ телеграммэхэмрэ 
бжыгъэншэщ. Абы и зэ фIэкIхэм 
 папщIэ «КъБР-м и цIыхубэ тхакIуэ» 
цIэ лъапIэр 2008 гъэм  хуагъэфащат.

Адыгэхэм я къекIуэкIыкIар гъуджэм 
хуэдэу къыщыгъэлъэгъуэжа тхыдэ 
ро манхэр иIэт Мухьэдин. ЗэфIэкI ин 
къыщызэкъуихат киноми. Абы щы -
хьэт тохъуэ Иорданием и пащты-
хьыкъуэ Али Бен Аль-Хъусейни и 
 жэрдэмкIэ, Къандурым 2009 гъэм 
Иорданием щытриха «Шэрджэс» 
 фильмым Монако щекIуэкIа кино-
фес тивалым дамыгъэ нэхъыщхьэ -
хэр къы зэрыщыхуагъэфэщар, «Ме-
лы Iыч» саугъэтыр, «Илъэсым и кино-
режиссёр нэхъыфI», «Илъэсым и сце-
нарист нэхъыфI» щIыхьыцIэхэри 
 щIыгъужу. Зи гугъу тщIы лэжьыгъэр 
щагъэлъэгъуащ Берлин, Тыркум, Ду-
бай, Париж, Малайзием, Филиппин-
хэм, Японием, нэгъуэщI щIыпIэхэм 
щекIуэкIа кинофестивалхэм. Иор-
данием щыIа кинофестивалми а лэ-
жьыгъэм саугъэт нэхъыщхьэр къы-
щихьащ. 

Къандурыр хущIэкъурт адыгэм и 
тхыдэм и лъэпкъэгъухэр щигъэгъуэ-
зэну. Языныкъуэ тхылъеджэхэм жа-
Iэрт нэхъапэIуэкIэ шэрджэсхэр яцIы-
хуу зэрыщымытар икIи абыхэм я гъа-
щIэм, я псэукIэм нэхъ зыубгъуауэ 
 щигъэгъуэзэну щIэлъэIухэрт. Мухьэ-
дин и лэжьыгъэхэр къыщалъытащ 
Америкэм и Штат Зэгуэтхэм, Инджы-
лызым, Урысейм. Абы и тхыгъэ хэр 
зэрадзэкIащ уры сыбзэкIэ, фран-
джыбзэкIэ, испаныбзэкIэ, хьэрыпыб-
зэкIэ, нэгъуэщIхэмкIи.

Ди къуэш нэхъыжьым къызыхэкIа 
лъэпкъым хуиIэ мурадыфIхэр зри-
гъэхъулIэн папщIэ лъэкI къигъэна-
къым. Абы и IуэхущIафэ щхьэпэхэм-
кIэ, и зэфIэкI инхэмкIэ, и хьэл-щэн 
 дахэхэмкIэ и цIэр игъащIэкIэ мы кIуэ-
дыжыну ди лъэпкъ тхыдэм къыхи-
нащ, дэнэ щыпсэу адыгэхэми ихъу-
мэнущ и фэеплъ нэхур. 

гъэхэм хуэдизщ. Жэм къа-
шым и бжыгъэр 3550-рэ 
 мэхъу. 

Гулъытэ хэха Iэщыхъуэхэм 
хуащI мэл гъэхъунми. Нобэ -
кIэ абыхэм я бжыгъэр 3500-м 
щIегъу, ар нэгъабэрей бжы-
гъэхэм нэхърэ проценти 
105,1-кIэ нэхъыбэщ.

Джэдкъазым елэжь «Ле-
нинцы», «Майские зори», 
«Мартин» IуэхущIапIэхэм 
джэд къазылымкIэ куейм 
имы закъуэу, адрей щIына-
лъэхэри къызэрагъэпэщ. 
Джэд къазу псори зэхэту но -
бэ яIэр мин 260-м щIегъу. 

Май куейм и мэкъумэ-
шыщIэхэм жыджэру зратащ 
бдзэжьей гъэхъунми икIи 
ахэр жыджэру ядолажьэ 
 бдзэжьей къыщагъэхъуу 

 Тюмень областым щыIэ ап-
хуэдэ IуэхущIапIэшхуэм. Абы-
хэм я проектым къызэры-
щыгъэлъэгъуамкIэ, бдзэ-
жьейр къыщагъэхъуну комп-
лексыр IэнатIихкIэ гуэшауэ 
щытынущ, Iуэху ирахьэжьар 
зэтеувэрэ лэжьэн щIадзэмэ, 
зы илъэсым къриубыдэу 
 бдзэжьейуэ тонн мин 300 
 хуэдиз къахуэгъэхъунущ. 

Мылъкур къыхэзылъхьа 
 инвесторым а лэжьыгъэр 
къы щызэригъэпэщыну щIы-
уэ гектар 1,8-рэ иратащ. 
Иджыпсту гъущI-бетоным 
къы хэщIыкIа псы гуэну 8 
яухуакIэщ, абы къилъэдэну 
псыр зэрыкIуэну кIэнауэр, 
метр 300 и кIыхьагъыу, 
 яукъуэдиящ. Апхуэдэуи нэ-
гъуэщI ухуэныгъэхэри абы 

щрагъэкIуэкI. Бдзэжьейхэр 
зыхагъэсыну бассейнхэм 
ящы щу зыр яутIыпщащ, абы 
и лэжьэкIэмрэ зыхуэны къуэ-
зыхуэчэмхэмрэ зрагъэщIэн 
папщIэ. 

Апхуэдэуи Май куейм 
фIыуэ зыщаужь тхьэкIу мэ-
кIыхь къэгъэхъуным елэжь 
IуэхущIапIэхэми, псом хуэ-
мыдэу «Янченкэ» жыхуиIэм. 
Абы иджыпсту тхьэ кIу мэ-
кIыхьу мини 8 иIэщ, зы илъэ-
сым къриубыдэу лыуэ тонн      
30 къалэжь. 

Къэбэрдей-Балъкъэрым 
Мэкъу мэш хозяйствэмкIэ и 
министерствэмрэ КъБР-м 
Эко номикэ зыужьыныгъэм-
кIэ и министерствэмрэ Май 
куейм мэкъумэшхэкIхэмкIэ 
хуагъэува къалэнхэр къанэ 
щымыIэу икIи ягъэува пIа-
лъэм къыкIэрымыхуу ягъэ-
защIэ. Псалъэм папщIэ, лыуэ 
псори зэхэту къалэжьащ  
тонн 3070-рэ, ар нэгъабэрей 
бжыгъэхэм проценти 100,6-
кIэ хуокIуэ. Шэуэ тонн 16800-
рэ, е проценти 100,1-кIэ нэ-
хъыбэщ 2022 гъэм нэхърэ. 
ДжэдыкIэу кърахащ мелуан 
15, нэгъабэрей бжыгъэхэм 
елъытауэ ари проценти 100,6-
рэ мэхъу.

Къыхэдгъэщынщи, мэкъу-
мэшыщIэхэм яхуэгъэзауэ 
сыт хуэдэ къэрал дэIэпы-
къуныгъэ республикэм щыIэ-
ми, куейм ахэр щолажьэ, 
грантхэри субсидиехэри 
 кърат. Псалъэм папщIэ, ды-
зэрыт илъэсым зэрыщIи-
дзэрэ КъБР-м Мэкъумэш 
 хозяйствэмкIэ и министерст-
вэм щIыналъэм и мэкъумэ-
шыщIэхэм къэрал дэIэпы-
къуныгъэу сом мелуани            
100-м щIигъу яхуиутIыпщащ. 

ХЬЭЩЫКЪУЕЙ  Олег. 



Урысей школхэм 2023 гъэм и фокIадэм 
щегъэжьауэ, гъэунэхуныгъэ щIыкIэу, ща-
джын щIадзащ «семьеведение» зыфIаща 
дерсыщIэр. ДызыхуэкIуэ илъэсым ар школ 
программэхэм хагъэхьэнущ. 

НОБЭКIЭ семьеведениер щIыналъэ 36-м 
щрагъэдж. ЗэкIэ ар зы Iыхьэу хоувэ «Мыхьэ -
нэ зиIэ псалъэмакъ» дерсхэм. Хуэм-хуэмурэ 
ахэр щхьэхуэ хъунурэ нэхъ купщIафIи ящIы-
нущ. Сабийхэр хуаущиинущ унагъуэм щы-
зекIуапхъэ хабзэхэм, зэIыхьлыхэр зэрызэху-
щытын хуейм, сабиймрэ балигъымрэ я зэ-
хаку дэлъыпхъэ гулъытэм. НыбжьыщIэхэр 
щыгъуазэ ящIынущ къэрал хабзэмкIэ уна-
гъуэм къащытехуэну жэуаплыныгъэми, нэ-
чыхь зэратх щIыкIэми, ныбжьым елъытауэ 
узыншагъэм зэрызихъуэжми, псэуху къыхуэ-
щхьэпэну нэгъуэщI куэдми. 

Мы Iуэхум и мыхьэнэр цIыкIуу пхужыIэну-
къым, дызэрыт зэманым унагъуэхэр лъэ-
лъэжрейуэ, сабий куэд зеиншэу, зыдэп-
лъеини зыщыгугъыни ямыIэу къызэрынэм 
тепщIыхьмэ. Иужьрей зэманым къэралым 
цIыхуу къыхэхъуэм и бжыгъэри кIэрыхуауэ 
къалъытэ. 

Къэрал Думэм унагъуэм, адэ-анэм, сабии-
гъуэм я хуитыныгъэр хъумэнымкIэ и комите-
тым и унафэщI Останинэ Нинэ жеIэ: 

- ЩIыналъэ 40-м школ программэм хэту 
щрагъэдж нобэкIэ семьеведениер. Экспери-
ментым Самарэ къалэм щыщIэддзащ. УФ-м 
ЕгъэджэныгъэмкIэ и министерствэм и 
 гъусэу, дерсыр зэраджыну тхылъ догъэ хьэ-
зыр. 

ДерсыщIэу жаIэ щхьэкIэ, «Унагъуэ гъа-
щIэм щызекIуэ хабзэмрэ гъэсэныгъэмрэ» 
цIэр зезыхьэу щытам зэхъуэкIыныгъэ гуэр -
хэр халъхьауэ аращ мыбдежым, - топсэлъыхь 
жэрдэмыщIэм ЕгъэджэныгъэмкIэ минис-
терствэм и нэIэ щIэт, Сабиигъуэр, унагъуэр, 
гъэсэныгъэр джынымкIэ институтым и уна-
фэщI Агре Наталье. - Ауэ япэрей дерсхэр 
 нэхъ Iэпэдэгъэлэлу ирагъэкIуэкIыу щытамэ, 
мыбы унагъуэ зэрыбухуэну, зэрыпхъумэну 
Iуэхугъуэхэм нэхъ наIуэу щытепсэлъыхьы-
нущ. 

Хэт езыгъэджынур мы дерсыр? Ины-
къуэхэм я еплъыкIэмкIэ, ар егъэджакIуэхэм я 
пщэ дэплъхьэ хъунущ. Адрейхэм дин лэ-
жьакIуэхэр школым егъэблэгъэн хуейуэ къа-
лъытэ. 

Псалъэмакъышхуэ иращIэкIащ иджыбла-
гъэ ФедерацэмкIэ Советым и сенатор Пав-
ловэ Маргаритэ утыку кърихьа гупсысэми. 
Къэралыр цIыху зэрыщыщIэм, унагъуэхэр 
зэрылъэлъэжым и щхьэусыгъуэу абы къе-
лъытэ бзылъхугъэхэр цIыхубз къалэным зэ-
рыщыужам. «Хъыджэбзхэр щIэныгъэ нэ-
хъыщхьэ зрагъэгъуэтыным тегъэгушхуэн 
 хуейкъым, - жеIэ Павловэм. - Унагъуэр, бы-
ныр, щхьэгъусэр къафIэмыIуэхужу, ахъшэ 
къа хуэлэжьмэ, IэщIагъэ зрагъэгъуэтмэ, 
 адрей псоми мыхьэнэ ямыIэж хуэдэу ягъэув 
иджы щыIэхэм. ЦIыхубз куэдым цIыхухъу 
хьэл къащтащ, къызыхуигъэщIам хуэ мы фэ-
щэжу. Хъыджэбзыр еджэным, IэнатIэфI 
 зы Iэригъэхьэным, унэ къищэхуным ерыщу 
 трагъэгушхуэ, унагъуэмрэ бынымрэ зы щIы-
пIи кIуэжынкъым жаIэри. Аращи, илъэс 40 зи 
ныбжь цIыхубз насыпыншэхэр ди куэдщ, ани 

щхьэгъуси мыхъуауэ, унагъуэ насыпыр ямы-
гъэунэхуауэ. Мыхьэнэ зимыIэ щIэныгъэрэ 
дипломкIэ зэгъэпэща щIалэгъуалэр щIэд-
гъэбэгъуэн щыIэкъым. Ахэр я IэщIагъэкIи 
лажьэркъым, мыр хъуну пIэрэ, мобы нэхъ 
сыхэзэгъэну пIэрэ жаIэурэ, я ныбжьыр хо-
кIуатэри, бын зрамыгъэгъуэтыжыфу къо-   
нэ». 

Депутатым и псалъэм хэлъыр нэхъыбэм 
къагуроIуэ, ауэ языныкъуэ хабзэщIэкъухэм 
ещхьу, «цIыхубзыр щIэныгъэ нэхъыщхьэ 
 хуейкъым» жыпIэнри къезэгъыщэ къы щIэ-
кIынкъым. ЩIэныгъэм хуэщIа-хуэмыщIам 
укъыфIэкIмэ, цIыхубзым IэщIагъэрэ щIэ-
ныгъэрэ имыIэу зэрымыхъунур и фIэщ зы-
щIар цIыхухъум фIыкIэ зэрыщымыгугъы-
жырщ. Бын куэд яIэным щIыщIэмыхъуэпсри 
а щхьэусыгъуэ дыдэрщ. Абы къыхэкIыу, 
къэралым и цIыху бжыгъэр игъэбэгъуэну 
 хуеймэ, зэгупсысын хуейр цIыхум и псэу-
кIэрщ. Унагъуэ умыухуэ, бын умыпI, уи щхьэ-
гъусэм уемыдаIуэ къыбжиIэркъым, дауи, 
щIэныгъэ нэхъыщхьэм. 

«Пщащэм езым и Iуэхужщ унэгуащэ хъун -
рэ щIэныгъэм зритынрэ, - жеIэ ищхьэкIэ зи 
цIэ къитIуа Останинэм. - Ауэ нобэ цIыхубзхэр 
экономикэм къыхэтчмэ, лэжьакIуэ къытхуэ-
нэжынукъым, езы экономикэри дэхуэхынущ. 
Абы къыхэкIыу, улажьэурэ унагъуэ зепхьэну 
Iэмал къозыт зэхъуэкIыныгъэхэр жылагъуэ 
гъащIэм хэтлъхьэныр нэхъ губзыгъагъэщ, 
хъыджэбзхэм «фемыджэ, фэ щIэныгъэ фы-
хуейкъым» яжетIэн нэхърэ. 

Адыгэ унагъуэр къатщтэмэ, цIыхубзыр 
 «дэни нэсу» щытынырщ зытрагъэгушхуэр. 
Мылъкуи къыхуэлэжьу, щIэныгъэми хэза-
гъэу, бын гъэсэнри Iэпэдэгъэлэл имыщIу. 
Ауэ щIэныгъэм хэзэгъэнури хэмызэгъэнури 
университетым щIэукIэн зэрыхуэмейр пэжщ. 
IэщIагъэм димыхьэхмэ, къулыкъущIэ хъунщ 
жыпIэми, зи Iуэху зэрихуэм хэзымыщIыкIым 
сыт хуэдэ къулыкъущIэ къыхэкIынур? Ап-
щIондэху акъыл жанхэмрэ гурыхуэхэмрэ 
щIыналъэм йокIри, я насып нэгъуэщIыпIэ 
къыщалъыхъуэ. 

Сыт хыкхъуэхэр
зэрылIыкIыр?

«Махуэкум»  и  къыдэкIыгъуэр  зыгъэхьэзырар  ЧЭРИМ  Марианнэщ.

Щхьэж  хуэфащэ  и  щауэгъущ

Унагъуэм и мыхьэнэр

Кавказым -
мамырыгъэ

ЩIэныгъэлIхэм зэрыжаIэмкIэ, Каспий хы Iуфэм хыкхъуэхэр 
 (тюлень) бжыгъэшхуэкIэ зэрыIулIыхьыр щIыуэпсым и щытыкIэм 
кърикIуа бэлыхьщ. ЗэрыхуагъэфащэмкIэ, ар къызыхэкIыр хы 
 лъабжьэм гъуэз къызэрымыкIуэ гуэрхэр къызэрыхихырщ. 

БДЗЭЖЬЕЙ хозяйствэмрэ хыхэр джынымкIэ урысейпсо щIэныгъэ-
къэхутакIуэ институтым и унафэщIым и къуэдзэ Бизиков Вячеслав зэ-
рыжиIэмкIэ, хы псэущхьэхэм Iуфэм къепщылIэн я хьэлщ щIыхъейхэм я 
къэхъеигъуэм, щIылъэм и кIуэцIым щызекIуэ зэхъуэкIыныгъэхэр псы 
лъабжьэм нэхъ пасэу зэрынэсым къыхэкIыу. 2022 гъэм Каспий хы                        
Iуфэм хыкхъуэу мини 10-м нэс IулIыхьауэ щытащ. А бжыгъэр зэры-
куэдым къыхэкIыу, дагъыстэн хы Iуфэм и километр 340-м къэхутэны-
гъэхэр щрагъэкIуэкIащ. КъызэрыщIэкIымкIэ, псэущхьэхэм тхьэмахуитI-
щы ипэкIэ лажьэ яIакъым. ИужькIэ зэуэ бжыгъэшхуэкIэ Iуфэм лIауэ 
щызэтрихьащ. Къэхутэныгъэхэм къагъэлъэгъуар утыку къыщрахьащ 
щIыдагъэ къыщIэхыпIэхэр здэщыIэ Каспий хым хэс псэущхьэр къе-
гъэлыным хуэгъэпса IX щIэныгъэ конференцым. 

Дагъыстэным щыпсэу хыкхъуэхэм я псэукIэм 2020 гъэ лъандэрэ 
кIэлъоплъ щIэныгъэлIхэр. Каспийм хэсхэм я бжыгъэр 2020 - 2022 гъэ-
хэм мин 280-м икIри, мин 311-м щыхуэкIуауэ щытащ. Къэзахъстаным 
 хиубыдэ хы Iуфэми апхуэдэ дыдэ къэхутэныгъэ щрагъэкIуэкIат 2023 
гъэми, псори зэхэту хыкхъуэхэр 259852-рэ хъууэ къыщIэкIат. Илъэс 
блэкIам елъытауэ иджы а бжыгъэр мин 51-кIэ нэхъ мащIэщ. Хуэзыгъэ-
фащэ щыIэщ хыкхъуэхэм, цIыхухэм ещхьу, я зыхъумэжыкIэ къарур 
яфIэкIуэдауэ.  

Мы псэущхьэхэр щытыкIэ гугъу гуэрым зэритыр куэд щIауэ цIыхухэм     
я нэгум щIокI, ауэ хуащIэфынур къагурымыIуэу, 2017 гъэ лъандэрэ 
апхуэдэ защIэу йокIуэкI. Турист нэхъыбэ республикэм езышэлIэну хуей 
Дагъыстэным дежкIэ хы псэущхьэхэм далъагъу гузэвэгъуэр упщIэ 
 защIэкIэ зэкIэ зэриухыр. Зэи щымыуэжыр цIыхубэращи, псыр зэ-
рауфIейр дэнэ пхьыжын? Абы щхьэкIэ къэхутэныгъи ухуейкъым. 
ЩIыпIэм щыпсэу цIыхухэми туристхэми я нэгум щIэкIыр интернетым 
къралъхьэж. 

Махуэ гуэрым, Сулак щегъэжьауэ Избербаш нэс ирикIуэурэ, Нико-
магомедов Зиявдин хыкхъуэ 17 лIауэ къилъэгъуащ. Хъыбарыр хэIущIыIу 
хъуа нэужь, Бдзэжьей хозяйствэм и лэжьакIуэхэм заплъыхьри, Iуфэм 
IулIыхьа псэущхьэхэм я бжыгъэр нэхъыбэжу къыщIэкIащ. Уз зэрыцIалэ 
гуэр къахыхьагъэнщ жаIэри, псалъэмакъыр пIалъэкIэ ягъэувыIащ. 

АрщхьэкIэ Дагъыстэн къэрал университетым щрагъэкIуэкIа къэ-
хутэныгъэхэм Iуэхур и пIэм ирахуауэ жыпIэ хъунущ. Абы щIэт лабора-
торэхэм наIуэ къыщыхъуащ зи псэ хэкIа хыкхъуэхэм я лъатэм гъущIхэкI 
пкъахуэхэр зэрынэсар. Къэхутэныгъэр езыгъэкIуэкIар нэмыцэ, голланд 
щIэныгъэлIхэрт. Ахэр абдежми къыщыувыIакъым. Хыкхъуэ псэухэр псы 
зэрыт кIадэ зырызым ирагъэтIысхьащ. Зым исыр бдзэжьей къабзэкIэ 
ягъэшхащ, адрейхэр - гурымыхь куэд зыкIэрыпщIа бдзэжьей «фIейкIэ». 
ТIэкIу дэкIри, кIэрыхубжьэрыхухэр зыкIэрыпщIа бдзэжьейхэр зышха - 
хэр сымаджэрилэ хъуауэ къыщIэкIащ. Арати, IэщIагъэлIхэм къагуры-
Iуащ псым мыкIуапхъэ гуэр зэрыкIуар, хыкхъуэхэри абы зэрилIыкIар. 

КъыкIэлъыкIуэ лъэбакъуэр ичащ ЩIыуэпсыр хъумэнымкIэ каспий 
центрым. Хым тхьэщIэпс хэзыутIыпщхьэ IуэхущIапIэхэр къыхатхыкIри, 
дэтхэнэ зыри къызэрыщ картэ зэхагъэувэжащ. Гурыщхъуэ зыхуащI 
 псори хы Iуфэм Iутщи, щыхьэт наIуэхэр къазэрыIэрыхьэу, хабзэ -
хъумэхэм зыхуагъэзэнурэ хыкхъуэхэр къызэрырагъэлын Iэмалыр зэ-
гъусэу къагъуэтынущ. А псом щыгъуазэ дещI «Это Кавказ» интернет 
хэщIапIэм. 

Тюленхэм адыгэбзэм «хыкхъуэ» цIэ щагъуэта щхьэкIэ, ахэр зи лыр 
хьэрэму къалъытэ псэущхьэхэм яхэгъэзэрыхьын хуейкъым. Хыкхъуэ-
хэм я лым сэбэпынагъышхуэ хэлъщ. Абы и дагъэр медицинэм къы-
щагъэщхьэпэ. И цым пыIэ къыхащIыкI. 1990 гъэхэм хыкхъуэхэм я 
 бжыгъэр мелуаным нэсу щытащ. Ахэр апхуэдизкIэ къаугъэншэти, 
цIыхухэр гъунэгъуу ябгъэдыхьэрт. ИджыпстукIэ Каспийм хэс хы -
кхъуэхэм я бжыгъэр мин 70 - 100 хъужми аращ. 

Мыр щекIуэкIыр ди щIыпIэракъым жыпIэ хъунущ, хъыбарым укъы-
щеджэкIэ. Ауэ ущыпсэу щIыналъэм и къабзагъыр зыхуей хуэмызэху, 
узэфэ псыми, узыхэпсэукI гъащIэми зыгуэр хуэчэму мэхъу. Къыпщы-
щIыр къыбгурызыгъаIуэ акъылыр зыгъэлажьэри узыншагъэрщ.

Кристи Агатэ и цIэр интернетым 
 иптхэмэ, Урысейм щыцIэрыIуэ 
уэрэджыIакIуэ гупым теухуа хъыбар 
къыпхуегъуэт. Аркъудейр щыхьэту 
пхурокъу нобэ зи гугъу тщIы ин-
джылыз тхакIуэм и цIэр здынэмыIу -             
са къызэрымынамкIэ. Инджылымрэ 
 Шекспир и тхылъхэмрэ уакъыфIэкI -
мэ, инджылызыбзэкIэ Кристи и тхылъ-
хэм хуэдэу куэдрэ къыдагъэкI щы-
мыIэу жаIэ. 

«ДЕТЕКТИВ» псалъэм мыхьэнитI 
иIэщ. Апхуэдэу йоджэ щIэпхъаджагъэ 
зэхэзыщIыхьа цIыхум и Iуэхур зэхэ-
зыгъэкI хабзэхъумэм. ЕтIуанэ мыхьэнэр 
литературэм епхащ. Шерлок Холмс, Ко-
миссар Мегрэ, Пуаро Эркюль сымэ 
ещхьу, щIэпхъаджащIэхэр къэзы-
гъуэтыф лIыхъужьхэр зыхэт, апхуэдэ 
 къэхъукъащIэхэм ятеухуа тхыгъэхэми 
«детективкIэ» йоджэ. Зыгуэр яукIащ е 
яукIыну загъэхьэзыр, псалъэм папщIэ. Е 
зыгуэр къадыгъуащ, ауэ дыгъур хэтми 
ящIэркъым икIи къахуэубыдыркъым. 
ЩIэпхъаджагъэр зыIэщIэщIар къа-
гъуэту, ар къызэрыщIагъэщым теухуащ 
детектив псори. Шерлок Холмс къэзы-
гупсыса Конан Дойль Артур къэб-
гъанэмэ, Кристи Агатэ ещхьу а къуда-
мэм щылъэрызехьэ тхакIуэ гъуэты-
гъуейщ. 

Пэжыр жыпIэмэ, детективыр пщIэ 
зыхуэфащэ литературэ тхыгъэу куэдым 
къалъытэркъым. Уеблэмэ езы Кристи 
Агатэ жиIэрт: «Боэн Элизабет, Спарк 
Мюриэл е Грин Грэм сымэ ещхьу сытхэ-
фу щытамэ, сигу хэхъуэу уафэм нэс 
сыдэлъеинт, ауэ сэ ар зэрысхузэ фIэ-
мыкIынур сощIэри, запэсщIыжынуи              
сигу къэкIыххэркъым». 

Убэлэрыгъыу, мисс Марпл, Пуаро 
 Эркюль, капитан Гастингс сымэ къытра-
гъазэурэ къызыхыхьэж Кристи и детек-
тив романхэмрэ Iуэтэжхэмрэ зыр ад-
рейм ещхьу къыпфIэщIынкIи хъунущ. 

Апхуэдэ тхыгъэу 60, иныкъуэхэм зэ-
рыжаIэмкIэ, 80-м щIигъу, къызэрыгуэкI 
роману 6, пьесэу 16, Iуэтэж тхылъу 19 
къызэринэкIащ илъэс 85-кIэ псэуа ин-
джылыз тхакIуэм. Я нэхъыбэр бзи 100-м 
щIигъукIэ зэрызэрадзэкIар хэплъ хьэж-
мэ, адыгэ литературэр инджылызхэм 
ейм къызэрыкIэрыхум и инагъыр нэгум 
къыпхущIэгъэхьэнущ. 

Кристи Агатэ и цIэр къыщIитIуапхъэ 
щхьэусыгъуэхэм хохьэ абы и щхьэгъусэ 
Маллоуэн Макс археологыу зэрыщыта-
ри. Ди къежьапIэр зэтпх Тырку Анадо-
лэм щекIуэкIа щIытI къэлъыхъуэныгъэ -
хэм япэу иужь ихьа къэхутакIуэхэм язщ 
Маллоуэн. Зэщхьэгъусэхэр щызэры цIы-
хуари Месопотамиерщ. ГушыIэ зыхэлъ 
Кристи Агатэ и псалъэ шэрыуэ къра-
хьэкI: «Археолог щхьэгъусэ уиIэн хуэдэ 
щыIэкъым. Уи ныбжьым зы илъэс къы-
хэхъуэху, абы кIуэ пэтми нэхъ лъапIэжу 
укъыщохъу». Ур къалэм раскопкэ щри-
гъэкIуэкIыу щыIэт Маллоуэн Макс, 
 Кристи Агатэ абы зыплъыхьакIуэ щы-
кIуам. Илъэс 45-рэ зэгъусэу къагъэщIащ 
зи акъыл зэтехуа зэщхьэгъусэхэм. Езы-
ми ищIэн игъуэтрэ пэт, Кристи и лIым 
лэжьыгъэкIэ дэIэпыкъуу щытащ, уеб-
лэмэ нэгъуэщIыбзэхэр зригъащIэрт, ар 
нэхъыфIыжу къехъулIэн папщIэ. Тхы -
дэм теухуа тхылъ куэд зэрыщIиджыкIа-
ри щIыпIэ куэдым зэрыщыIари и Iэда-
къэщIэкIхэм къыхощ. 

«Бэлътоку хэдыкIыным куэдкIэ къы-
щхьэщыкIыу къысфIэщIакъым сэ тхылъ 
зэхэлъхьэныр, - жиIэрт Кристи Агатэ. - 
Хэлъэт зиIэ дэтхэнэ цIыхуми дэзыхьэх 
лъэныкъуэм щыхузэфIэкIынущ а сэ 
тхылъ напэм къыщызгъэхъуар. Узыхэ-
загъэр къэбгъуэту, абы уи фIэщу уб-
гъэдэтмэ, зэчийр зумыхьэлIэфын лъэ-
ныкъуэ щыIэкъым». 

Агатэ и дыщ унэцIэр Миллерт. Унагъуэ 
ихьа нэужь къищта Кристи унэцIэмкIэ 
хъыджэбзыр тхакIуэ цIэрыIуэ хъуакIэт, и 
япэ щхьэгъусэр «дызэбгъэдэгъэкIыж» 

жиIэу къыщыувам. Ар зи щхьэм дэуея 
Агатэ зигъэкIуэдщ, хьэщIэщ гуэрым 
 нэгъуэщI цIэкIэ зыщригъэтхри, махуэ 
пщыкIузкIэ закъригъэгъуэтакъым. А 
хъыбарыр къыщIэтхьыр цIыхубзым и 
пщIэм кIэрыдгъэхун папщIэкъым. ЦIы-
хур цIэрыIуэ зыщI Iэзагъыр езы гъащIэм 
къызэрыхэкIым, абы куэд зэригъэвым, 
гугъуехьым и псэр къызэрыпхихым зэ-
релъытар мыбдежми наIуэ къызэры-
щыхъурщ. «Сурэт нэмыгъэса» романым 
Кристи щытепсэлъыхьыжащ а махуэхэр 
зэригъэкIуам. ЩIалэ мин 11-м тхакIуэр 
къалъыхъуэну утыку къызэрихьам и 
 закъуэ урокъу Агатэ абы щыгъуэми 
«Кристи» унэцIэмкIэ цIэрыIуэ хъуну 
хунэсауэ зэрыщытар къэпщIэн папщIэ. 

ЩIэныгъэм пщIэ щиIэ унагъуэм 
 щыщти, хъыбар гъэщIэгъуэнхэм щIэ-
дэIуныр Агатэ и анэм къыбгъэдэкIащ. 
Езым тхэн щIидзэн ипэкIэ, и шыпхъу 
 нэхъыжьыр тхакIуэ хъуакIэт. «Зэгуэр 
пыхусыху сыхъуарэ сытезыгъэун сымы-
гъуэтыжу сыздэщысым, си анэм чэн-
джэщ къызитащ: «Щхьэ Iуэтэж гуэр зэ-
хыумылъхьэрэ». Апхуэдэущ тхэн зэ ры-
щIидзар. Ар къызэрехъулIэр илъагъури, 
хъыджэбзым псэуху къалэмыр игъэ-
тIылъыжакъым. 

Пасэрей инджылыз унагъуэхэм ще-
кIуэкI псэукIэр зыгуэркIэ адыгэхэм 
иджыри яхъумэ хабзэхэм ещхьщ. Агатэ     
и IэпщIэлъапщIагъыр япэ иригъэщырт, 
инджылыз хъыджэбз псоми ещхьу. Ауэ и 
адэр дунейм ехыжа нэужь, зыхэпсэу -
кIын мылъкур къемэщIэкIырти, хъы-
джэбзым аптекэм лэжьэн щыщIидзащ. 
Тыкуэн псоми ещхьу, зэм цIыхухэр 
 къакIуэу, зэм и закъуэу щIэсу апхуэдэ - 
ти, аптекэрщ абы тхэныр хьэл щыхуэ-
хъуар. 

БлэкIа зэманым и литературэм къы-
щымынэу, Кристи Агатэ и Iэдакъэ щIэкI-

хэр ди лъэхъэнэми щIэщыгъуэу къэ-
нэным куэд хилъхьащ абы ипхъу Ро-
залиндэ. Абы и жэрдэмкIэщ «Пуаро. 
 Агата Кристи» фильмхэр трахын зэ-
рыщIадзар. Суше Дэвид хуэдэу Iэзэу 
 Пуаро-детективым и ролыр зыгъэзэщIа 
зыри щыIагъэнкъым. Бельгием къи - 
кIыу Инджылызым къэIэпхъуа хуэдэу зи 
образыр зэхалъхьа Пуаро акцентышхуэ 
иIэу псалъэрт, куэдым яфIэдыхьэшхэнт. 
Ауэ езым и щхьэкуцIым и «налъэ гъуаб-
жэ цIыкIухэр» игъэлажьэурэ къимыщIэ 
щэху къэнэжатэкъым. «Илъэс 25-кIэ 
селэжьащ Пуаро и ролым, - игу къигъэ-
кIыжырт Суше. - Iуэху сщIыри, Бельгием 
щыщхэм я акцентым зезгъэсащ. Тха-
кIуэм и роман псори щIэзджыкIащ». 
 Суше и закъуэщ Пуаро уи дыхьэшхын 
 къигъакIуэу, ауэ езыр мыдыхьэшхэну 
къэзыгъэлъэгъуэфар. Дызэрыт зэма-
ным Кристи Агатэ и щIэиныр зэрехьэ 
абы и пхъурылъху Притчард Мэтью. 

ДетективхэмкIэ утыкум ита щхьэкIэ, 
Кристи Агатэ нэгъуэщI псевдонимхэр 
къищтэурэ, психологиер зи лъабжьэ 
 романхэри итхырт. Анэмрэ пхъумрэ, 
адэмрэ къуэмрэ, унагъуэм щекIуэкI, 
цIыху хэр хуиту зытемыпсэлъыхьыф гу-
ры щIэхэм я щхьэ щытреч а романхэм 
Кристи. Апхуэдэхэм тхакIуэм якIэщIит-
хэрт «Уестмакотт Мэри» цIэр. И детек-
тивхэри бзэ тыншкIэ тха щхьэкIэ, губзы-
гъагъэрэ Iущыгъэрэ хэпхъауэ апхуэдэщ. 

«Мы гъащIэ дахащэу апхуэдиз лъа-
гъуныгъэ щызыхэсщIар къызэрызэптам 
щхьэкIэ фIыщIэ пхузощI, ди Тхьэ!» - а 
псалъэхэмкIэ иухащ Кристи Агатэ и IэкIэ 
итхыжа и гъащIэ гъуэгур. 

1956 гъэм Кристи Агатэ къыхуагъэфэ-
щащ Британ империем и орденыр, 1971 
гъэм литературэм щыхузэфIэкIахэм 
 папщIэ «дама-командор» цIэ лъапIэр 
къыфIащащ. 1968 гъэм а пщIэ дыдэр 
къылъысащ «рыцарь-командор» зы-
фIаща, Агатэ и щхьэгъусэ Маллоуэн 
Макс. 2011 гъэм «Британ империем и 
 орденым и командор» цIэ лъапIэр фIа-
щащ илъэс 25-кIэ Пуаро и ролыр зы-
гъэзэщIа актёр Суше Дэвид. 

Бгырыс усакIуэхэм я 
Iэдакъэ щIэкI хэр щы зэ-
хуэхьэсауэ иджы бла гъэ 
 дунейм къытехьа «Мир 
Кав казу» ан тологием 
трау хуа зэхыхьэ Дон Iус 
 Ростов щекIуэкIащ.

ИПЩЭ Федеральнэ 
уни верситетым Жданов 
Александр и цIэр зэри -
хьэу хэт тхылъ хъумапIэм 
щыIа зэхыхьэр «Берега 
дружбы» проектым хэту 
ящIа Iуэхущ. Мыр зи жэр-
дэмри къызэгъэпэща кIуэ-
ри КъБР-м гъуазджэ хэм-
кIэ щIыхь зиIэ и лэжьа кIуэ, 
академик, ЮНЕСКО-м 
хэт, Дунейпсо Арт коми-
тетым и унафэщIым и 
 къуэдзэ Бейтыгъуэн Iэуес-
рэ усакIуэ, Урысейм и Тха-
кIуэхэм я зэгухьэныгъэм и 
творческэ совет нэхъыщ-
хьэм, Беларусым и Тха-
кIуэхэм я  зэгухьэныгъэм 
хэт, «Берега дружбы» фIэ-
щыгъэм щIэту усыгъэмрэ 
зэдзэкIын IуэхумкIэ ира-
гъэкIуэкIа дунейпсо зэ-
хыхьэр зи жэрдэм Север 
Леонидрэщ.

ЗэIущIэм хэтащ Ипщэ 
Федеральнэ универси-
тетым и проректор Асла-
нов Яков, ИФУ-м Социо-
логиемрэ щIыналъэмкIэ      
и институтым и унафэщI 
Бедрик Андрей, филоло-
гие щIэныгъэхэмкIэ док-
тор, доцент Ковтуненкэ 
Иннэ, тхыдэ щIэныгъэхэм-
кIэ кандидат, доцент, уни-
верситетым Кавказ Иныр 
къэхутэнымкIэ щылажьэ 
центрым и унафэщI Тра-
пш Николай сымэ, нэ-
гъуэщIхэри.

Къызэхуэсахэм фIэ -
хъус псалъэкIэ захуигъэ-
защ Асланов Яков.

- Ипщэ Федеральнэ 
уни верситетым дежкIэ 
Кавказым мыхьэнэ ин 
иIэщ, 60 гъэхэм универ-
ситетым и ректору щыта 
Жданов Юрий ди зэ пы-
щIэныгъэр егъэ фIэ кIуэ-

Нэгъабэ зэ къаIэтауэ щытащ къалэ 
кIуэцIхэм узыщрихьэлIэ фIэщыгъэ хэр 
(ирехъу ар сату щIапIэ, Iуэху -тхьэ-
бзэщIапIэ, рекламэ) латиницэм къы-
тегъэкIауэ кириллицэм хуэгъэ кIуэжын 
зэрыхуейм теухуа псалъэмакъыр.    
Абы лъандэрэ куэдым зи хъуэ жауэ 
пхужыIэнукъым, ауэ Iуэхур зэ ще-
жьакIэ, кIэухи иIэну къы щIэ кIынщ. 
Урысейм и Къэрал Думэм и  депутат 
гупым иджыблагъэ къыхалъ хьа за-
конопроектым и къалэн нэхъыщхьэр 
урысыбзэм зэхъуэкIыныгъэхэр езыту 
хуежьа инджылыз жыIэгъуэхэмрэ 
пкъыгъуэхэмрэ ди къэ ралыбзэм хэ-
гъэкъэбзыкIыжынырщ.

ЗЭМАН ипэкIэ, урысыбзэр къэралыб-
зэу къызэращтам теухуа хабзэм къы-
зэрыщыгъэлъэгъуамкIэ, бзэ къабзэм 
 тетын хуейщ хъыбарегъащIэ IэнатIэхэр, 
властым и органхэр, къэрал IуэхущIа-
пIэхэр, сатумрэ Iуэхутхьэбзэмрэ епха 
Iуэху щIапIэхэр. Ауэ, абы щхьэкIи 
къэмынэу, нобэ дэнэкIи щалъагъур нэ-
гъуэщIщ.

Иджыпсту инджылызыбзэ фIэщы-
гъэхэр, а япэм зи цIэ къраIуахэмкIи къы-
зэтемыувыIэжу, ухуэныгъэ инхэм, къа-
лэшхуэхэм я Iэгъуэблагъэхэм къы щыу-
нэху хьэблэщIэхэм, къалэухуэ Iуэху-
щIапIэхэм я лэжьыгъэм хэпща хъуащ. 
Езыхэр зэреплъымкIэ, законопроектым 
къигъэув пщалъэхэм хуэмыхьэзыру 
къы щIэкIащ гъащIэм и лъэныкъуэ куэ-
дыр. ИтIанэ, абы трегъащIэ акцэхэм, 
хьэпшыпхэм я уасэм зэрыкIэрагъэхум-
кIэ хъыбар цIыхухэм зэрырагъащIэ 
 рекламэ роликхэм нэгъунэ урысыбзэ 
 къабзэкIэ, псалъэхэр урыс псалъа-
лъэхэм къызэрыщыхьам тету, къыщыIун 
зэрыхуейр.

ИщхьэкIэ къыщыхагъэща ухуэныгъэ 
фIэщыгъэхэм хеубыдэ хамэ къэрал пса-
лъэхэм къатехъукIа пкъыгъуэхэри - 
«хилл», «гарден», «fresh», «saIe» «open» 
псалъэхэмрэ псалъэ кIапэхэмрэ. За-
конопроектым къыхощ урысыбзэ къаб-
зэр хъумэным хуэгъэпса а зэхъуэкIы -
ныгъэхэм къэрал бюджетым къыхэкI 
мылъку зэрытемыкIуэдэнур. Мис а пса-
лъэхэрщ иджыпсту щыщIэдзауэ Iуэхур 
дыкъуакъуэ зыщIу къалъытэри. Пса-
лъэм папщIэ, зыгуэрым и шхапIэм е и 
сату щIапIэм инджылызыбзэкIэ цIэ р 
тритхащ, цIыху нэхъыбэ къри шэлIэн 
къыфIэщIу. Абы и зэхъуэ кIы жыным 
 тригъэкIуэдэн хуейщ езым и ахъшэу        
сом мини 100 - 200 нэхърэ мы нэхъ ма-
щIэ.

- Ар дэтхэнэми къытемыхьэлъэу 
къэнэнукъым. Къэрал бюджетым зэран 

хуэхъунукъым жаIэ щхьэкIэ, абы налог-
хэмкIэ хэлъхьэныгъэ хуэзыщIхэракъэ а 
зэхъуэкIыныгъэхэр зракъузылIэр? - жаIэ 
абыхэм. Апхуэдэ объектхэм я нэхъыбэр 
бэджэнду яIыгъщ, мазэ къэс ар зейм 
ират уасэри мымащIэу. Зи гугъу ящI 
 зэхъуэкIыныгъэхэм пэкIуэну ахъшэр абы 
щIыгъужи, мазэ-мазитI фейдэр абы 
текIуэдэнущ. Абы къыхэкIыу парламен-
тарийхэм зэпалъытын хуейуэ къаху дэ-
кIынущ Iуэхум кърикIуэнкIэ хъунухэри. 
Апхуэдэ Iуэху еплъыкIэм пэж гуэри, шэч 
къызытепхьэни хэлъщ. 

Щхьэж зэреплъщ жаIэу, Iуэхур Iэпэ-
дэгъэлэл ящIынри къезэгъыркъым - ду-
ней псом лъэпкъыу тетыр я бзэр яхъу-
мэным щытелажьэкIэ, ар гулъытэншэу 
къанэ хъуну Iуэхукъым. Зы махуэм зэ-
фIэмыкIми, хуэмурэ и пIэм изэгъэнщ, 
унафэр зэ къащта хъурэ, абы тетын 
зэрыхуейр цIыхум къагурыIуэмэ.

Ди республикэм и къалащхьэр къэтщ-
тэнщи, Горнэ хьэблэм къыщыщIэдзауэ 
КIыщокъуэм и цIэр зезыхьэ уэрамым 
унэсыху тетщ «Золотой ключик», «Ряби-
новые бусы», «Нацмен», «Осетинские 
пироги» шхапIэхэр, «Булочная» щIа-
кхъуэ щапIэр. Иджыблагъэ абыхэм къа-
хэхъуащ «WOOD» рестораныр. Ресто-
раным щызекIуэ уасэр щхьэхуэщ, ауэ 
мыдрейхэр цIыхуншэ хъуркъым. Ар 
щыплъагъукIэ, абыхэм щапщэфIым я 
фIагъыр къэнауэ, фIэщыгъэм цIыхур 
кIэлъыкIуэу жыпIэныр шэч къызытепхьэ 
Iуэхущ. Апхуэдэу щыщыткIэ, щхьэ хьэ-
лъэу къепхьэкIын хуей хуиту пхуэмы-
гъэтэрэз хамэ псалъэхэр? Ар нобэ 
 къагурыбгъэIуэну гугъущ а ямейм я пы-
чахуэ тIэкIухэр урысыбзэм хаухуанэмэ, 
«зэманым декIуу» зыкъэзылъытэжхэм, 
дыхьэшхэн зэрыхъур ящыгъупщэу.

Къэралым и щIыналъэ щхьэхуэхэм 
езыхэм я лъэпкъыбзэхэр етIуанэ къэ-
ралыбзэу зэрыщытыр конституцэ хаб-
зэкIэ щIэгъэбыдауэ щытщ. Абы къы-
хэкIыу фIэщыгъэр, урысыбзэм имы за-
къуэу, анэдэлъхубзэхэмкIэ тратхэкIи, ар 
къапэзыубыдын щыIэкъым. 

Ди жылэхэм дыщрохьэлIэ адыгэб-
зэкIэ, балъкъэрыбзэкIэ тхахэм. АбыкIэ 
ди щIыналъэхэм щыпсэу лъэпкъхэм 
зэхуэдэ хутыныгъи яIэщ. Законопроек-
тыр къыхэзылъхьахэр мащIэу къыщы-
зэтеувыIащ латиницэмрэ кириллицэм -
рэ я къэгъэсэбэпыкIэ хъуами, ауэ дэ-
нэкIи зыщызыубгъу инджылызыбзэм 
елъытауэ, ар и пIэм тыншу изэгъэжыну 
Iуэхущ. Зи гугъу ящI унафэр къащтэмэ, 
абы къару щигъуэтынур 2025 гъэм и 
щIышылэрщ.

ЛЪОСТЭН  Музэ. 

Псалъэмакъыр зэкIэ 
дыкъуакъуэу къонэ

ным хуабжьу егугъуащ. 
Дэ да долажьэ Кавказ 
Ищ хъэрэмрэ Ип щэмрэ я 
университетхэм, щIэны-
гъэ IуэхущIапIэхэм. Ди 
уни верситетыр Ип щэ Фе-
деральнэ щIыналъэм зэ-
рыщы Iэм емы лъытауэ, 
абы и лэжьыгъэри щIэ-
ныгъэ, щэнхабзэ и лъэ-
ныкъуэкIэ и зыужьыны-
гъэри Кавказым и гъу-
сэущ зэрытлъа гъур. 
 Ды щIы зэхуэса лэ жьы гъэ-
шхуэр зэ хэзыгъэувахэм -
рэ елэжьахэмрэ фIыщIэ 
ин яхуэфащэщ, сэ быдэу 
си фIэщ мэхъу а лэжьы-
гъэр ди къэралым, ду-
нейпсо щэнхабзэм къызэ-
рыхэнэнур.

АдэкIэ къэпсэлъащ 
 Бедрик Андрей. 

- Ждановым гулъытэ ин 
хуищIырт  Кавказым и 
тхыдэр, щэнхабзэр, абы-
хэм я хабзэ дахэхэр хъу-
мэным, ахэр нэхъыбэм 
къегъэцIыхуным. Мы зэ-
хыхьэр иджыблагъэ екIуэ-
кIа «Большой Кавказ» зэ-
IущIэмрэ «Мир Кавказу» 
Iуэхумрэ пызыщэщ. Ди 
университетым щеджэ 
студентхэр еянэрэ хэтащ 
«Мы едины» машинэ 
зэдэжэм, ахэр Кавказ Ищ-
хъэ рэм ит университет 
зэмылIэужьыгъэу хэм щы-
Iащ, щIэныгъэ, жылагъуэ 
Iуэху хэмкIэ зэчэнджэщын 
мурадкIэ, - къыхигъэщащ 
Андрей.

Антологием хагъэхьащ 
Урысейм и хэгъэгу 15-м 
щыщу усакIуэ 76-м я Iэда-
къэ щIэкIхэр, а усэхэм зэ-
дзэкIакIуэ 43-рэ елэ-
жьащ.

- «Мир Кавказу» антоло-
гиер пэжу лэ жьыгъэш-
хуэщ, ар и зэману, нобэкIэ 
ды зыхуэныкъуэу кърахьэ-
жьа Iуэхущ, сыт щхьэкIэ 
жыпIэмэ, дызэрызэкъуэ-
тыр, дызэрызэдэIэпы -
къур щэнхабзэм IупщIу 
егъэлъагъуэ. Къыхэгъэ-
щыпхъэщ щхьэу сыгъуэ 

гуэрхэмкIэ цIэрыIуэ мы-
хъуа уса кIуэхэм я твор-
чествэр зыхъумэ цIыху -
хэм пщIэ лей зэрахуэфа-
щэр. Лъэпкъ зэмылIэу-
жьы гъуэхэм я щэнхабзэм 
щыщу яIэщIэхуахэр зэ-
хуэп хьэсыжыныр, пхъу мэ-
ныр икъукIэ Iуэху щхьэ-
пэщ. Куэду сыщогугъ мы 
лэжьыгъэм адэкIи къы-
пащэну, иджыри тхылъ 
куэд дунейм къытедгъэ-
хьэну, - жиIащ Дмитровэ 
 Аннэ.

Къызэхуэсахэм захуи-
гъэзащ Бей тыгъуэн Iэуес:

- Зыхуэбгъадэ хъун щы-
мыIэ мы ан тологием теу-
хуа зэIущIэ Ипщэ Феде-
ральнэ университетым 
(ди къэралым ит еджапIэ 
нэхъыфIхэм язым) зэры-
щащIыр къызэрымыкIуэу 
гуапэщ. Къэрал 36-рэ 
 зы хыхьэ ди комитетым 
лъэпкъ хэм яку дэлъ 
зэныбжьэгъугъэр егъэ-
фIэ кIуэнымкIэ лэжьы-
гъэшхуэ ирегъэкIуэкI. 
Уры сейм лъэпкъхэм я 
 псэкупсэ щэн хабзэр егу-
гъуу щахъумэ, лъэпкъ 
куэд зэгурыIуэу щопсэу, - 
къыхигъэщащ абы и пса-
лъэм.

Я лэжьыгъэм щызыIэ-
рагъэхьа ехъу лIэныгъэм, 
егъэджэныгъэ Iуэхум хуа -
щIа хэлъхьэныгъэ иным 
папщIэ, Дунейпсо Арт ко-
митетым къыбгъэдэкIыу 
«Сердце отдаю детям» 
дыщэ медалыр «Дыщэ 
медалым и кавалер» цIэр 
щIы гъужу, Асланов Яков-
рэ Бедрик Адрейрэ ира-
тащ. Ипщэ Федеральнэ 
универси тетым щезы-
гъаджэхэу Ковтуненкэ 
 Иннэрэ Кузнецовэ Аннэ -
рэ «Творческэ щIалэ-
гъуалэм щIыхь зиIэ я гъэ-
сакIуэ» цIэ лъапIэмрэ ды-
щэ медалрэ хуагъэфэ-
щащ.

Пшыхьым ирагъэблэ-
гъа хьэщIэхэм яхэтащ 
ТхакIуэхэмрэ гъуазджэм и 
Iэ щIагъэлIхэмрэ я дуней-
псо зэгухьэныгъэм хэт 
 Север Иринэ, абы жиIащ 
мы зэхыхьэм, антологием 
мыхьэнэшхуэ яIэу къызэ-
рилъытэр.

ФилологиемкIэ, журна-
листикэмрэ щэн хабзэхэм 
я зэдэлэжьэныгъэмкIэ 
 институтым и студентхэу 
Клетченкэ Александр, 
Кузнецовэ Аннэ, Месро-
пян Нелли, Ведзижевэ 
Фа ризэ, Григорян Вио лет-
тэ, Урысейм и ТхакIуэхэм я 
зэгу хьэныгъэм хэт Сал-
тановэ Анжеликэ сымэ 
 антологием ит усэхэм 
щыщ дахэ дыдэу къе-
джащ. 

Дагъыстэным щыщ 
«Эхо гор» ан самблым а 
щIыналъэм щыпсэу 
лъэпкъ хэм я уэрэд зыб-
жанэ абы щигъэзэщIа 
иужь, пшыхьыр зэхуащIы-
жащ Гамзатов Расул и 
псалъэхэр зыщIэлъ «Жу-
равли» уэрэдымкIэ.

ЩОМАХУЭ  Залинэ.

Пшыхьхэр

Анэхэр
ягъэгуфIэ

Къабэрдей-Балъкъэрым и щIымахуэ чемпионатым и 
пэублэ зэIущIэхэр щэбэтымрэ тхьэмахуэмрэ екIуэкIащ. 
Ахэр псори щызэхэтащ къалащхьэм и «ДыгъафIэ къалэм» 
топ джэгупIэхэм. ЗэкIэ мыджэгуар командитIщ – Бахъсэн и 
«Автозапчасть»-мрэ Налшык и «ГорИс-мрэ.

МЫ ЗЭХЬЭЗЭХУЭМ «Тэрч» командэр хэтынукъым. Хабзэ 
 хъуауэ, лъэкIыныгъэ иIэу зыкъэзыгъэлъагъуэ, Джылахъстэ-
ней куейр зэрыпагэ гупыр къызэрыхэмыхьар щыщIэныгъэу 
къэплъытэ хъунущ. ИтIанэ, щIэщыгъуэу чемпионатым хэлъыр 
зэIущIэу хъуар республикэм и къалащхьэм, «ДыгъафIэ къа-
лэм» и топ джэгупIэхэм зэрыщекIуэкIынурщ. 

Иджы зэхэта япэ зэIущIэхэм дакъытеувыIэнщ. ЗанщIэу 
жытIэнщи, командэхэм япэ джэгугъуэхэм гуащIэу зыкъыща-
гъэлъэгъуащ. Абы бжыгъэшхуэхэри щыхьэт тохъуэ. ИтIанэ, 
зэрытемыгъакIуэу зы джэгугъуи иухакъым. ЗэIущIэхэм къри-
кIуахэр фи пащхьэ идолъхьэ: «Мурбек-ФШ Налшык» - «Спар-
так-Д» (Налшык) - 1 : 2, «Зэрэгъыж» (Зэрэгъыж) - «Ислъэмей» 
(Ислъэмей) - 3 : 1, «МАХ» (Малкэ) - «Искра» (Алътуд) - 1 : 3, 
«Имран» (Бахъсэн) - «Локомотив» - 2 : 4, «Шагъдий» (Зеи-
къуэ) - «Логоваз» (Бабугент) – 6 : 1, «Инал» (Къарэгъэш) - 
«ХьэтIохъущыкъуей» - 0 : 2, (ХьэтIохъущыкъуей).

ЕтIуанэ зэIущIэхэр щэбэтымрэ тхьэмахуэмрэ зэхэтынущ. 
Шэч къытетхьэркъым, футболым дихьэххэр «ДыгъафIэ къа-
лэм» щекIуэкIыну джэгугъуэхэм зэрыпэплъэм.

 ШАФИЙ Аслъэн.

 Къэбэрдей-Балъкъэрым футболымкIэ и гуп
нэхъыщхьэм и щIымахуэ чемпионатыр зэрекIуэкIыр

Командэхэр

1. «Шагъдий»
2. «Локомотив»
3. «Зэрэгъыж»
4. «Искра»
5. «ХьэтIохъущыкъуей»
6. «Спартак-Д»
7. «Автозапчасть»
8. «ГорИс Налшык»
9. «Мурбек-ФШ Налшык»
10. «Имран»
11. «Ислъэмей»
12. «МАХ»
13. «Инал»
14. «Логоваз»

Урысей гвардием и дзэ частым, Звёзднэ 
посёлкэм щыIэм, къулыкъур щезыхьэкI-
хэри хэтащ Анэм и махуэм хуэщIауэ ведом-
ствэм къызэригъэпэща «Мамэ фIыуэ до-
лъагъу» акцэм. 

СЭЛЭТ 20-м щIигъум я анэхэм хуаIэ лъа-
гъуныгъэмрэ пщIэмрэ теухуа псалъэхэр ира-
тхащ абы щхьэкIэ ягъэхьэзыра, IэнатIэм и 
дамыгъэр зытет махуэшхуэ бланкхэм. 

- Мы письмохэр фи анэхэм игъащIэкIэ 
 яхъумэнущ. Фэ фщыщ дэтхэнэми и ехъу-
лIэныгъэхэм фи анэхэм я гуащIэ хэлъщ. 
Абыхэм фIыщIэ яхудощI нобэ, – жи Iащ сер-
жант нэхъыжь Куканьковэ Валентинэ.

 ЩIалэхэм я тхыгъэхэм я анэхэм щехъуэ-
хъуащ махуэшхуэмкIэ, узыншагъэ быдэ яIэ-
ну зэрагуапэр къыхагъэщащ, я Iуэхур зытет-
хэм яхутепсэлъыхьащ. 

«Мамэ фIыуэ долъагъу» псалъэхэр зытет 
письмохэр Анэм и махуэр щагъэлъапIэм 
ирихьэлIэу ар зыхуатхахэр щыпсэу, къэ-
ралым и щIыналъэ зэмылIэужьыгъуэхэм 
яутIып щащ. 

БАХЪСЭН Ланэ. 

Ди хъуреягъыр зыгъэдахэ 
псейхэр, уэздыгъейхэр жыг нэ-
хъыжь дыдэхэм ящыщщ. ЩIэ-
ныгъэлIхэм къызэрахутамкIэ, 
ахэр дунейм къытехьащ илъэс 
мин 300 ипэкIэ. 

СЫТ ХУЭДЭ дуней щытыкIэми 
зезыгъэзэгъ псей лIэужьыгъуэхэм 
Китайм къыщыщIэдзауэ Ищхъэрэ 
мылылъэ щIыпIэхэм унэсыху ущ-
рихьэлIэнущ. Псом хуэмыдэу абы-
хэм яфIэфIщ тхьэмпэ къызыпыкIэ 
жыг гуэрэнхэр, щхъуантIагъэ куэд 
щызэхэт икIи цIыхур здынэмыса 
мэз пхыдзахэр. Къапщтэмэ, псей-
хэр илъэс 200 - 300-кIэ мэпсэу.

Уэздыгъейр, зэрыфщIэщи, ди 
къурш лъапэ мэзхэми щыкуэдщ. 
Абыи фIэфIщ тхьэмпэ зыпыт жыг 
Iувхэм яхэтын, къыщыкI щIы-
пIэмрэ гъусэ къыхуэхъу жыгхэмрэ 
«игу къыдыхьэмэ», ар илъэс 600 
ныбжьым ебэкъуэфынущ.

Къэбэрдей-Балъкъэрыр къэт-
щтэнщи, псей щхъуантIэхэри, 

Ткаченкэ Андрей и цIэр зезыхьэ Су-
рэтыщI гъуазджэхэмкIэ музейм иджыб-
лагъэ къыщызэIуахащ Дзэгъэл Iэуес 
 «Iуащхьэмахуэ кIуэ гъуэгу» зыфIища и 
IэдакъэщIэкIхэм я гъэлъэгъуэныгъэ.

ДЗЭГЪЭЛЫР ди щIыналъэм фIыуэ къы-
щацIыху сурэтыщIщ. Ар илъэс къэс 
гъэлъэгъуэныгъэ зэхуэмыдэхэм ирагъэб-
лагъэ, хэтщ Урысейм и Ипщэ щIыналъэм и 
сурэтыщIхэм я «Колесо» зэгухьэныгъэм. 
Абы илъэс куэд щIауэ щрегъаджэ Къып 
Мухьэмэд и цIэр зэрихьэу Къулъкъужын 
дэт ГъуазджэхэмкIэ сабий школым.

Iэуес иужьрей илъэситхум ищIа сурэт 70 
щыфIэдзат музейм и пэшхэм. Су рэтыщIым 
зэрыжиIамкIэ, абы и лэжьыгъэхэр зы 
щIыпIэм щызэхуэхьэсауэ езым иджы япэу 
илъагъуу аращи, зыкъомым гу лъитэжащ, 
иригъэфIэкIуэфыну къыщы хъужу. Абы 
 къикIращи, а сурэтыщIым зиужь, и щIэны-
гъэм хигъахъуэ зэпытщ. 

Дзэгъэл Iэуес Владикавказ къыщиухащ 
художественнэ училищэр, 2012 гъэм 
щыщIэдзауэ Урысейм и СурэтыщIхэм я зэ-
гухьэныгъэм хэтщ. 

Гъэлъэгъуэныгъэм утыку къыщрахьа 
сурэтхэр Москва щекIуэкIа дунейпсо гъэ-

лъэ гъуэ ныгъэхэм хэтащ, ар и щыхьэтщ су-
рэтыщIым зэфIэкI, и лэжьыгъэхэм щIэуп-
щIэ зэраIэм. 

Иджырей зэхыхьэр къызэIуихащ КъБР-м 
и цIыхубэ сурэтыщI Жылэ Анатолэ.

- Дзэгъэлым цIыхугъэшхуэ зэрыхэлъым 
и мызакъуэу, зэфIэкI лъагэ зиIэ сурэтыщIу 
зэрыщытыр нобэ хьэкъ тщищIащ. Ар и 
фIыгъэу къызолъытэ Iэуес щIыуэпсым 
 хуиIэ бгъэдыхьэкIэ. Дунейм и IэфI зы-
щIишэр абы и IэдакъэщIэкIхэм IупщIу 
къытощыж.

КъБР-м и СурэтыщIхэм я зэгухьэныгъэм 
и унафэщI Къаныкъуэ Жаннэ Дзэгъэлым 
и лэжьыгъэ дахэхэм, плъыфэбэхэм па-
пщIэ фIыщIэ ин хуищIащ.

Художникым хэлъ цIыхугъэм, зэчийм а 
зэхыхьэм щытепсэлъыхьащ УФ-м и Сурэ-
тыщIхэм я зэгухьэныгъэм хэт Кулешов 
Сергей. Абы игу къигъэкIыжащ Iэуес рэ 
езымрэ зэрызэрыцIыхуауэ щытар, я 
зэныбжьэгъугъэм ар зэрыригушхуэр.

«Кавказский маршрут» проектым Дзэ-
гъэлым и гъусэу хэтхэри сурэтыщIым 
ехъуэ хъури, фэеплъ саугъэтхэри тыгъэ 
 хуащIащ.

ЩОМАХУЭ Залинэ.
 Сурэтхэр Къарей Элинэ трихащ.

«Гранд-Кавказ» хьэ щIэ-
щым къыщызэIуахащ рес-
публикэм и сурэтыщI цIэ-
рыIуэ Щэмей Руслан и 
лэжьыгъэ гъэщIэгъуэнхэр 
щызэхуэхьэса «О прошлом» 
гъэлъэгъуэныгъэр. Ар къы-
зэрагъэпэщащ художникыр 
илъэс 60 зэрырикъум и 
щIыхькIэ. 

КЪАТИТIМИ я пэIущIэ пэш-
хэм щагъэлъагъуэ сурэты-
щIым и лэжьыгъэ 20-м 
 щIигъу. Щэмейм зэрыжиIэм-
кIэ, сурэт ищIынымкIэ абы гу-
къыдэж къезытыр цIыху гъа-
щIэрщ. 

ХьэщIэщым гъуазджэ лэ-
жьыгъэхэр щыгъэлъэгъуэ-
ным теухуа хабзэ дахэр Щэ-
мей Руслан и Iэдакъэ-
щIэкIхэмкIэ яублауэ щытащ. 

Налшык и Къэрал концерт гъэлъэ-
гъуапIэм щэкIуэгъуэм и 24-м кон-
церт гукъинэж щитащ КъБР-м и 
къэрал филармонием и оркестрым 
Темыркъан Борис и цIэр зезыхьэм. 
Ар теухуауэ щытащ Къэбэрдей-
Балъ къэрым и музыкэ гъуазджэм 
дыщэ хьэрфхэмкIэ зи цIэ хатха 
музыкант, композитор цIэрыIуэхэу 
Къардэн Хьэсэнрэ Балэ Мухьэдинрэ 
къызэралъхурэ илъэси 100, Осма-
нов Нихьэт - илъэс 90 зэрырикъум.
Пшыхьыр къызэригъэпэщащ 
 КъБР-м и къэрал филармо нием и 
оркест рым, КъБР-м ЩэнхабзэмкIэ и 
министерствэр и дэIэпыкъуэгъуу.

КъБР-м щэнхабзэмкIэ и министр 
Къумахуэ Мухьэдин пшыхьыр къы-
щызэIуихым жиIащ республикэм, 
къэралым я щэнхабзэмрэ музыкэ 
гъуаз джэмрэ хэлъхьэныгъэ ин хуэ-
зыщIа, зи лэжьыгъэхэм ноби щIэупщIэ 
яIэ композитор цIэрыIуэхэм я пшы-
хьым мыхьэнэшхуэ зэриIэр. Мини-
стрым пшыхьым зыкърезыгъэхьэлIа-
хэм ягу къигъэкIыжащ Къардэн Хьэ-
сэн, Балэ Мухьэдин, Османов Нихьэт 
сымэ я гъащIэмрэ гуащIэмрэ теу-
хуахэр икIи къыхигъэщащ компози-
торхэм къащIэна лэжьыгъэхэм иджы-
ри илъэс куэдкIэ  зэрызыхуагъэзэнур. 

РСФСР-м и цIыхубэ артист, КъБР-м 
и Къэрал саугъэтым гъуазджэмкIэ и 
лауреат, Къэбэрдей-Балъкъэр Рес-
публикэм и Гимныр зытха (1992 гъэ), 
адыгэ музыкэм и классик Къардэн 
Хьэсэн Къэбэрдей-Балъкъэр автоном 
областым и Шэджэм Езанэ къуа жэм 
1923 гъэм къыщалъхуащ. Курыт еджа-
пIэм щыщIэса зэманым ар макъамэм 
дихьэхри, цIыхубэ Iэ мэп сымэхэм 
 еуэфу зригъэсащ, оркестрым хэтащ. 

1942 гъэм накъыгъэ мазэм езыр-
езыру зауэм кIуэри, 115-нэ лъэпкъ шу-
удзэ дивизэм и тIасхъэщIэхыу щытащ, 
Кавказыр, Украинэр, Польшэр, Чехо-
словакиер хуит къэзыщIыжахэм яхэта, 
Германием нэс дэлъ гъуэгур зэпызы-
ча Къардэн Хьэсэн дамыгъэ лъа-
пIэхэр къыхуагъэфэщащ: ЩIыхь ор-
деным и ещанэ нагъыщэр, Хэку зауэ 
орденым и етIуанэ нагъыщэр, «ЩIы-
хьым и дамыгъэ», «Къэбэрдей-Балъ-
къэр Республикэм и пащхьэм щиIэ 
фIы щIэхэм папщIэ» орденхэр, зауэм 
къы щихьа медаль 15.

Зауэ нэужьым Римский-Корсаков и 
цIэр зезыхьэ Ленинград консерва-
торэм щыIа адыгэ оперэ студиер къиу-
хащ. Къардэн Хьэсэн и ехъу-

Налшык и Къэрал концерт гъэлъэ

лIэныгъэхэм папщIэ къыхуагъэфэ-
щащ Чайковский Пётр и цIэр зезыхьэ 
стипендиер. И япэ тхыгъэхэр (кварте-
тым папщIэ пьесэхэр) консерваторэм 
щитхащ. Жанр зэмылIэужьыгъуэхэм 
щыщ лэжьыгъэ 400-м щIигъу и Iэда-
къэ къыщIэкIащ, музыкэ спектаклхэр, 
симфоние лэжьыгъэхэр, партиту-
рэхэр, увертюрэхэр, Балэ Мухьэдинрэ 
абырэ зэдатха «Мадинэ» япэ адыгэ 
оперэри хыхьэу. И лэжьыгъэхэр Хэку 
лъагъуныгъэм, цIыхугъэм триухуащ. 
СССР-м, УФ-м я Композиторхэм я 
 зэгухьэныгъэхэм я правленэхэм 
илъэс куэдкIэ хэтащ ар. 1954 - 1957 
гъэхэм  ар КъБАССР-м ЦIыхубэ твор-
чествэмкIэ и унэм щылэжьащ,  1967 - 
1971 гъэхэм Къэбэрдей-Балъкъэр 
 радиом и хо рым и художественнэ 
уна фэщIу,  1962 - 1968 гъэхэм 
 КъБАССР-м и Композиторхэм я зэ-
гухьэныгъэм и  правленэм и унафэщIу 
щытащ.

Къэбэрдей-Балъкъэрым и профес-
сиональнэ музыкэ гъуазджэм и лъаб-
жьэр зыгъэтIылъахэм ящыщщ 
 КъБАССР-м гъуазджэхэмкIэ щIыхь 
зиIэ и лэжьакIуэ Балэ Мухьэдин. 
Респуб ликэм, къэралым я макъамэ 
гъуазджэм абы хуищIа хэлъхьэны-
гъэхэр къэлъытэгъуейщ. Абы Музыкэ 
школыр къиуха нэужь, 1937 гъэм Кэн-
жэ къуажэм езыр-езыру къыщызэра-
гъэпэща духовой оркестрми хыхьащ. 
Курыт еджапIэр къиухагъащIэу, ар 
1941 гъэм дыгъэгъазэм Хэку зауэш-
хуэм кIуащ. Музыкант ныбжьыщIэр 
115-нэ шу дивизэм и макъамэ взводым 
и нэхъыщхьэу икIи и накъырапщэу ха-
хащ. Шуудзэр зэхакъута нэужь, къэна 
зауэлIхэм унэм къагъэзэжын хуей 
 хъуати, и узыншагъэр зэфIигъэувэжа 
нэужь, Балэм аргуэру зэуапIэм 
 игъэзэжащ 

1946 гъэм унафэ къащтат адыгэ 
оперэ театр къызэрагъэпэщыну, а 
Iуэхум хурагъэджэну Ленинград кон-
серваторэм ягъэкIуахэм ящыщщ Ба-
лэри. Иджыри консерваторэм щыще-

джа илъэсхэм абы зэфIэкI зэрыб-
гъэдэлъым гу къылъатат. Ещанэ кур-
сым щыщIэсым Мухьэдин и Iэдакъэ 
къыщIэкIа лIыхъужь уэрэдхэр, ро-
манс хэр, хорым папщIэ итха лэжьы-
гъэхэр ягъэзащIэрт. Республикэм 
къа гъэзэжа нэужь, абыхэм щIына-
лъэм макъамэ гъуазджэм и лъабжьэр 
щагъэтIы лъащ. Балэм и Iэдакъэ къы-
щIэкIа лэ жьыгъэхэр - уэрэдхэмрэ ро-
мансхэмрэ – классикэ лэжьыгъэу къа-
лъы тащ. Композиторым макъамэ 
щIилъ хьащ КIыщокъуэ Алим и пса-
лъэхэр зыщIэлъ «В память поэту» 
уэрэдым. Балэм итхащ симфоние 
поэмэхэр, къафэ сюитэхэр, роман-
схэр, уэрэдхэр, сабий макъамэхэр. «О 
танцевальной мелодии Северного 
Кавказа в его обработке» и лэжьы-
гъэм щIэупщIэ ноби иIэщ. Апхуэдэу 
Балэ Мухьэдинрэ Къардэн Хьэсэнрэ 
зэдатха «Мадинэ» япэ адыгэ лъэпкъ 
оперэр республикэм и музыкэ гъуаз-
джэм и ехъулIэныгъэу къалъытащ. 
Республикэм къигъэзэжа нэужь, ар 
духовой оркестрым, музыкэ школ 
 №1-м щылэжьащ. 1957 гъэм Балэ 
Мухьэдин Ленинград консерваторэм и 
щIэныгъэм щыпищэжащ. Компози-
торым и творчествэм нэхъыщхьэ ды-
дэу щыпхыша хъуар зауэращ. 1963 
гъэм абы и Iэдакъэ къыщIэкIащ «Веч-
но живые» реквиемыр. Псори зэхэту 
лэ жьыгъэ 50-м щIигъу и Iэдакъэ къы-
щIэкIащ абы. Балэ Мухьэдин уси 
 100-м макъамэ ящIилъхьащ. Абы 
къы хуагъэфэщащ музыкэ спектакл-
хэм я урысейпсо еплъыныгъэу Мос ква 
щекIуэкIам и щIыхь тхылъыр. 

КъБАССР-м гъуазджэхэмкIэ щIыхь 
зиIэ и лэжьакIуэ Османов Нихьэт, 
псэу жамэ, и ныбжьыр илъэс 90 ири-
къунут. ЗэрыцIыкIурэ макъамэ Iэмэп-
сы мэхэм еуэрт, уэрэдхэр итхырт. Баку 
щыщеджа илъэсхэм щыщIэдзауэ 
композитор лэжьыгъэм зрепщыт. И 
япэ лэжьыгъэхэм ящыщщ «Сюита 
для скрипки и фортепиано», «Турец-
кие напевы», «Лунная сказка» опере-

ттэр, «Легенда о любви» симфоние 
поэмэр, тырку усакIуэхэм я усэхэм 
щIилъхьа макъамэхэр. Компози-
торым и увертюрэхэм, симфониехэм, 
балетхэм, балладэхэм, спектаклхэмрэ 
документальнэ фильмхэмрэ яхуитха 
макъамэхэм къыщыгъэлъэгъуэжащ 
адыгэхэмрэ балъкъэрхэмрэ я лъэпкъ 
IуэрыIуатэр. Кулиев Къайсын, Зумаку-
ловэ Танзиля, Макитов Сэфар, IутIыж 
Борис сымэ я усэхэм макъамэ щIи-
лъхьащ («Пусть никогда не умирают 
дети», «Любимая песенка», «В родной 
земле», «Каштаны», «Вернись», «Ис-
ламей») нэгъуэщIхэми. И уэрэдхэр 
ягъэзэщIащ уэрэджыIакIуэхэу Беппа-
ев Сергей, Жанатаев Исмэхьил, Куль-
баевэ Эльмирэ, Гергоковэ Тамарэ. Ос-
манов Нихьэт илъэс 20-м нэблагъэкIэ 
щылэжьащ Налшык и Музыкэ учи-
лищэм. 

УФ-м щIыхь зиIэ и артист Темыр-
къан Пётр зи художественнэ унафэщI 
икIи зи дирижёр нэхъыщхьэ симфо-
ние оркестрым и артистхэр зэуа духо-
вой Iэмэпсымэхэмрэ скрипкэмрэ я 
зэщIэжьыуэ макъыр гурыхьт. Музы-
кант, композитор цIэрыIуэхэм къащIэ-
на лэжьыгъэхэм ящыщ зыбжанэ гу-
къинэжу ягъэзэщIащ Музыкэ театрым 
и уэрэджыIакIуэ Абэнокъуэ Альмирэ, 
Къэбэрдей-Балъкъэр, Адыгэ рес-
публикэхэм щIыхь зиIэ я артист Гуазэ 
Тимур, ГъуазджэхэмкIэ Кавказ Ищ-
хъэрэ къэрал институтым и студент-
хэу, урысейпсо, дунейпсо зэпеуэхэм я 
лауреатхэу Сиюхъу Данэрэ Рамаза-
новэ Каринэрэ, Саратов консерва-
торэм и магистр, дунейпсо зэпеуэм и 
лау реат Курбангадиев Сулеймэн 
сымэ. 

- Пшыхьым къекIуэлIа дэтхэнэми 
фIыщIэ фхузощI! Темыркъан Пётр  
 къалэнышхуэ къылъос лъэпкъым и 
зэфIэкIымрэ и пщIэмрэ хигъэхъуэну, - 
жиIащ КъБР-м и Композиторхэм я зэ-
гухьэныгъэм и унафэщI, УФ-м гъуаз-
джэмкIэ щIыхь зиIэ и лэжьакIуэ, 
усакIуэ ХьэIупэ ДжэбрэIил. – Компо-
зитор цIэрыIуэхэм я унагъуэм щыщхэр 
пшыхьым зэрыщызэхуэсар гуапэщ! 
Композитор гъуэзэджэхэр зы щыд в-
мыгъэгъупщэ! 

Къардэнхэ, Балэхэ я лъэпкъхэм 
щыщ нэхъыжьхэр пшыхьым къыщып-
сэлъащ, зэхыхьэр къызэзыгъэпэща-
хэм фIыщIэ хуащIу.

ТЕКIУЖЬ Заретэ.

Сурэтхэр КЪАРЕЙ Элинэ трихащ.

Гъэлъэгъуэныгъэхэр

къэкIыжхэр», «Мэзым и 
Тхьэ», «Сэхуран», «Пшэ», 
«Дыгъэ», «Кхъужь» зыфIища 
и сурэтхэр дэтхэнэри гум до-
хьэ, гукъэкIыжхэм ухашэ. 

Щэмей Руслан Ленинград 
къыщиухащ Репиным и цIэр 
зезыхьэ Художественнэ учи-
лищэр. Къэрал, дунейпсо 
гъэлъэгъуэныгъэхэм худож-
никым жыджэру зэрызыкъы-
щигъэлъагъуэр и щыхьэтщ 
зы пIэм имыту абы и зэ-
фIэкIым зэрыхигъахъуэмрэ 
зэрызиужьымрэ. Ди хэкуэгъу 
щIалэм и ехъулIэныгъэхэм 
дэри дрогушхуэ.

Выставкэм зыкърагъэ-
хьэлIащ икIи псалъэ гуапэхэр 
сурэтыщIым хужаIащ и лэ-
жьэгъухэмрэ, ныбжьэгъу-
хэмрэ. 

БЖЬЫХЬЭ Розэ.

Ноби а Iуэхум зэрыпащэр 
 гуапэщ. Руслан и лэжьы-
гъэхэр щIэщыгъуэщ, гупсысэ 
куу зыщIэлъщ, плъыфэбэщ. 
«Анэ», «Бжьыхьэ», «Гу-

щIыхухэри, уэздыгъейхэри ди ма-
щIэкъым. Иужьрей илъэсхэм ди 
щIыналъэм къашащ иджыри къэс 
дызримыхьэлIа секвойе, каури, 
араукарие псей лIэужьыгъуэхэри. 
Абыхэм уащрохьэлIэ псейхэр ща-
щэ илъэсыщIэ жармыкIэхэм икIи 
ахэр занщIэу къэфцIыхунущ къу-
дамэ нэхъыбэ зэратетымрэ я банэ 
цIыкIухэр нэхъ Iуву зэрызэхэтым-
кIэ.

Уэздыгъей лIэужьыгъуэхэм хе-
убыдэ кедрхэри. Ахэр щыкуэдщ 
Алыджым, Кипр хытIыгум. Тыр-
кум, Кърымымрэ Кавказымрэ я 
бгылъэ мэз Iувхэм зэкъуэтIа-
къуэххэ къыщыщагъуэти къохъу.

Зэман жыжьэкIэ дызэIэбэ-
кIыжмэ, Налшык паркым и лъэс 
зекIуапIэхэр ягъэдахэу щытащ пи-
хтэ щхьэпэхъурей лъагэшхуэхэм. 

Ди жагъуэ зэрыхъунщи, къэра-
лым и зыгъэпсэхупIэхэр зыгъэда-
хэу щыта а жыг телъыджэхэр ди 
щIыналъэм щытлъагъужыркъым, 
Псыхуабэ, Нартсанэ мыхъумэ. Ту-
ехэри аращ, уеблэмэ абыхэм 
иджыпсту нэхъыбэрэ уащрихьэ-
лIэнущ къуажэ утыкухэмрэ 
 къулыкъущIапIэхэм я бжэIупэхэм-
рэ. Ахэр дахэщ, уардэщ, тыншу хо-
кIэ, зэ хэпса нэужь яхэгъукI къа-
щыхэкIыр зэзэмызэххэщ. Абы 
къыхэкIыу унагъуэ куэдым я куэб-
жэ дыхьэпIэхэм, хадэхэм щыхасэ. 
ХьэтIохъущокъуэм и жыг хадэр, 
Дэшхуей хадэр, ди лъэс зекIуа-
пIэхэр, Налшык и псы нэпкъхэр 
нэгум къыщIэгъэхьэгъуейщ псей -
хэмрэ уэздыгъейхэмрэ имыту. Мы 
зэманым абыхэми щIымахуэм 
зыхуагъэхьэзыр - псы куэд зыщIа-

шэркъым, уэс къатесэр яхурикъу-
нущ. Гъатхэм техьэху я жылэхэр, 
банэхэр быдэу паIыгъэнущ а 
зэрыщхъуантIэм тету. Гъэр зэри-
кIыу пыгъухьыну хунэса жылэхэр 

коммунальнэ хозяйствэм и лэ-
жьакIуэхэм къыпах. Къуалэб-
зухэри абы хотхъыкI. 

ШЭРЭДЖ Дисэ. 

шэркъым, уэс къатесэр яхурикъу- коммунальнэ хозяйствэм и лэ-

Ткаченкэ Андрей и цIэр зезыхьэ Су- лъэгъуэныгъэхэм хэтащ ар и щыхьэтщ су-

Футбол

Сурэтыр Къарей Элинэ трихащ.


